
2024-YIL — YOSHLAR VA BIZNESNI QO`LLAB-QUVVATLASH YILI
1991-yil 1-yanvardan chiqa boshlagan

O‘zbekiston —  
kelajagi  
buyuk  
davlat

ANIQ MAQSAD, PUXTA REJALAR VA 
FAOL INVESTITSIYA SIYOSATI

Tahlil

tog‘-kon sanoati va geologiya sohasini rivojlantirish, natijadorlikka erishish,  
salohiyatli kadrlarni tayyorlash va investitsiyalarni jalb qilishda muhim ahamiyatga ega

Yurtimiz zamini qimmatbaho ma’danlarga boy. 
Uning bag‘rida Mendeleev davriy jadvalidagi deyarli 
barcha elementlar bor. Oltin, uran, mis, kaliy tuzlari, 
fosforitlar, kaolin resurslari bo‘yicha dunyoning yetakchi 
mamlakatlari o‘ntaligiga kiramiz.

Oltin va uran ishlab chiqarish hajmi borasida ham 
jahonda peshqadamlar safidamiz. Yana qanchadan-
qancha ochilmagan konlarimiz, aniqlanmagan 
xazinalarimiz istiqbol uchun zaxirada. Bularning bari 
mamlakatimizda geologiya sohasini jadal rivojlantirish 
uchun mustahkam asos bo‘lmoqda.

Ma’dan zaxiralarimiz qanchaga 
ko‘paydi?

E’tibor, imkoniyat va rag‘bat. Bular — yuksalishning uch 
muhim omili. Barchasini birlashtiruvchi asosiy vosita esa, 
albatta, sarmoya! Shu sababli, keyingi yillarda davlatimiz 
tomonidan geologiya sohasiga ajratilayotgan mablag‘lar hajmi 
keskin oshirilmoqda. 3

Ushbu shukuhli ayyomda hammamiz bizni dunyoga keltirgan, oq sut berib, mehr va tarbiya berib voyaga 
yetkazgan buyuk ona siymosiga, mo‘tabar ayol zotiga ta’zim qilamiz. Zero, inson qadrini ulug‘lash avvalo azizu 
mukarrama ayollarimizni ulug‘lashdan boshlanadi.

Shu ma’noda, Mir Alisher Navoiy bobomizning, jannat bog‘idan bahramandlik istar ekansan, avvalo, munis 
onani rozi aylagin, degan so‘zlarini biz eng ezgu da’vat sifatida qabul qilamiz.

Shavkat MIRZIYOYEV, 

O‘zbekiston Respublikasi Prezidenti

VATANGA MUHABBAT, KELAJAKKA ISHONCH BILAN

Mamlakatimizda 8-mart — Xalqaro xotin-qizlar kuni keng nishonlandi. Hayotimiz quvonchi, fayzu 
farishtasi bo‘lgan onaxonlar, opa-singillar, dilbar qizlarga cheksiz hurmat, ehtirom ko‘rsatildi. Ayyom 
munosabati bilan tashkil etilgan tantanali marosimda Prezidentimiz Shavkat Mirziyoyev qatnashib, 
yurtimiz ayollariga tabrik yo‘lladi. “O‘zbekiston — 2030” strategiyasi doirasida xotin-qizlarning 
siyosiy, ijtimoiy, iqtisodiy faolligini oshirish, onalik va bolalikni himoya qilish, gender tenglikni qaror 
toptirish, ayollarning huquq va manfaatlarini ta’minlash bo‘yicha keng ko‘lamli chora-tadbirlar amalga 
oshirilayotgani alohida ta’kidlandi.

2- sahifaga qarang.

Darhaqiqat, bugun ayol nafaqat ona, 
balki jamiyatning faol va tashabbuskori 
hamdir.  Bu borada hayotga tatbiq 
etilayotgan keng ko‘lamli islohotlar opa-
singillarimizning ijtimoiy hayotda, siyosat 
maydonida, qolaversa, oiladagi mavqeini 
tobora mustahkamlamoqda. Ayniqsa, kelajak 
tarbiyachilari bo‘lmish qizlarimizning oliy 
ta’lim olishi, zamonaviy kasb-hunar va 
xorijiy tillarni egallashiga zarur shart-sharoit 
yaratilayotir. Har yili bir guruh eng faol 
qizlarning Zulfiya nomidagi Davlat mukofoti 

bilan taqdirlanayotgani esa nozik xilqat 
vakillarini qo‘llab-quvvatlash barobarida, 
ularning o‘z iqtidori, salohiyatini to‘la-to‘kis 
ro‘yobga chiqarishlariga imkon beryapti.

Parlamentda, mehnat va jamoatchilik 
faoliyatida muhim natijalarga erishgan, har 
jihatdan barchaga o‘rnak bo‘layotgan faol 
opa-singillarimiz mamlakatimizda xotin-
qizlarga ko‘rsatilayotgan e’tibor haqidagi 
fikr-mulohazalari bilan o‘rtoqlashdi. 

Qayd etilganidek, hisobot 
davr ida qo‘mita tomonidan 
raqobatn i  r ivo j lant i r ish  va 
iste’molchilar huquqlarini himoya 
qil ish borasida qator ishlar 
ro‘yobga chiqarilgan.

X u s u s a n ,  “ R a q o b a t 
to‘g‘risida”gi Qonun talablariga 
r i o y a  e t i l i s h i  y u z a s i d a n 
o‘tkazilgan o‘rganishlarda 14 
482 iste’molchining 23,3 mlrd. 
so‘mlik manfaatlari himoya etilib, 
mablag‘lar qayta hisob-kitob 
qilinishi ta’minlangan.

Tabiiy monopoliya subyektlari 
sifatida davlat reestriga kiritilgan 
135 ta xo‘jalik yurituvchi subyekt 
qayta xat lovdan o‘ tkazi l ib , 
raqobat muhit ini buzganligi 
an iq langan 46 tas i  dav lat 

reestridan chiqarilgan.
S h u n i n g d e k ,  d a v l a t 

buyur tmachi lar i  tomonidan 
o‘tkazilgan 62 465 ta tanlov 
(tender) savdosini tahlil qilish 
natijasida 27 730 ta raqobatga 
zid harakat aniqlangan va 24 
018 tasi huquqni muhofaza 
qilish organlariga chora ko‘rish 
uchun yuborilgan, 2 688 ta 
harakat bo‘yicha ish qo‘zg‘atilib, 
485 nafar mansabdor shaxs 
ma’muriy javobgarlikka tortilgan.

O‘z navbatida, muhokama 
davomida shu kabi yutuqlar 
b a r o b a r i d a ,  m a v j u d 
muammolarni hal etishga ham 
alohida e’tibor qaratildi.

Senatorlar so‘zlariga ko‘ra, 
qo‘mita tomonidan i j t imoiy 

ahamiyatga ega mahsulotlarning 
iste’mol bozorlaridagi narxlarini 
barqarorlashtirish choralari to‘liq 
ko‘rilmagan. Qolaversa, davlat 
xaridlarini amalga oshirishda 
samaral i  raqobat sharoit ini 
yaratishga, davlat va korporativ 
buyur tmach i la r  tomon idan 
tender ( tanlov) savdolar in i 
o ‘ tkaz ishda raqobatga z id 
bo‘lgan harakatlarning oldini 
olishga erishilmagan.

Shun ingdek ,  sena to r la r 
i q t i s o d i y o t d a  r a q o b a t 
holatini chuqur tahli l  et ish, 
korxonalar faoliyatida raqobat 
qonunchiligiga amal qilinishini 
o‘rganish borasida qo‘mita va 
vazirliklar o‘rtasida ma’lumot 
a lmash inuv i  t o ‘ l i q  yo ‘ l ga 
qo‘yilmaganini alohida ta’kidlab 
o‘tishdi.

B u n d a n  t a s h q a r i , 
hanuzgacha 10 ta vazir l ik, 
7 ta qo‘mita hamda 16 ta 
a g e n t l i k d a  m o n o p o l i y a g a 

qarshi komplayens tizimi joriy 
etilmagani tanqid qilindi.

Majlisda senatorlar sohadagi 
mavjud kamchiliklarni ko‘rsatib 
o‘tar ekan, ularni bartaraf etish 
yuzasidan bir qator taklif va 
tavsiyalarni ham bildirdi.

J u m l a d a n ,  i j t i m o i y 
ahamiyatga ega tovarlarning 
narxlarini nazorat qi l ish va 
b a r q a r o r l i g i n i  t a ’ m i n l a s h 
choralarini ko‘rish, yuqori likvidli 
va monopol mahsulotlar (benzin, 
ko‘mir, metall va boshqalar), 
shuningdek, ijtimoiy ahamiyatga 
ega bo‘lgan iste’mol mahsulotlari 
(un, go‘sht, non, shakar, o‘simlik 
yog‘i va hokazo) narxlari asossiz 
osh i r i lmas l ig in i  nazora tga 
ol ish, monopol iyaga qarshi 
komplayens tizimi joriy etilishini 
ta’minlash zarurligi ta’kidlandi.

Muhokama yakunida Senat 
qo‘mitasining tegishli qarori 
qabul qilindi.

“Xalq so‘zi”.

Yutuqlar e’tirof etildi, kamchiliklar tanqid qilindi
Oliy Majlis Senatining Budjet va iqtisodiy islohotlar 

masalalari qo‘mitasida Raqobatni rivojlantirish va 
iste’molchilar huquqlarini himoya qilish qo‘mitasining 2023-
yil yakuni bo‘yicha amalga oshirilgan ishlari to‘g‘risidagi 
axboroti eshitildi.

Senat qo‘mitasida

Oilamiz quvonchi va 
fayzu farishtasi

“Yoshlar va biznesni qo‘llab-quvvatlash 
yili” Davlat dasturi doirasida xotin-qizlarning 
sog‘lig‘ini mustahkamlash, ularning 
bandligini ta’minlash, ayollar tadbirkorligini 
rivojlantirish, ijtimoiy himoyasini 
kuchaytirishga alohida e’tibor qaratilmoqda. 

Ju
m
la
da

n:  mamlakatimizda ayollar tadbirkorligini 
yangi bosqichga ko‘tarish, ularning 
bandligiga ko‘maklashish maqsadida 
Senat Raisi boshchiligida maxsus 
komissiya tashkil etiladi; 

 ushbu komissiya kelgusi yil 8-martga 
qadar har bir hududda “favqulodda 
holat” rejimida ish yuritadi;

 mahallalarda oilaviy tadbirkorlik uchun 

kreditlarning kamida 40 foizi ayollar 
taklif etgan loyihalarga yo‘naltiriladi; 

   “yoshlar daftari”ga kiritilgan  

8000 nafar xotin-qizga o‘z biznesini 
boshlashi va mehnat qurollarini xarid qilishi 
uchun subsidiya,  

10 000 nafariga esa imtiyozli 
kreditlar ajratiladi; 

   xotin-qizlarni tadbirkorlikka keng jalb 
etish bo‘yicha alohida dastur qabul qilinib, 
loyihalarni amalga oshirish uchun  

15 trillion so‘m, jumladan, oilaviy 
tadbirkorlik loyihalariga  

6 trillion so‘m ajratiladi.

YASHASH SAODATI

Sirojiddin Vohidov  olgan suratlar.

So‘nggi yillarda mamlakatimizda milliy o‘zligimizni 
tiklash, inson qadrini ulug‘lash, fuqarolarimizning huquq va 
manfaatlarini ta’minlash borasida g‘oyat muhim islohotlar 
amalga oshirilmoqda. Xususan, muqaddas dinimizning 
insonparvarlik ruhi bilan yo‘g‘rilgan ezgu an’analarini 
munosib davom ettirishga ulkan e’tibor qaratilmoqda. 
Vatanimizning qadimiy tarixini chuqur o‘rganish, buyuk 
alloma va aziz avliyolarimizning ibratli hayot yo‘li, noyob 
ilmiy merosini tadqiq etish yosh avlodni vatanparvarlik 
ruhida tarbiyalash ishlari bilan uyg‘un holda olib 
borilmoqda.

Bu jarayonda, ayniqsa, bilim va ma’rifat, ma’naviy 
pok l i k ,  mehr -oq iba t ,  xayru  saxovat  faz i la t la r i 
ulug‘lanadigan muborak Ramazon oyining ahamiyati 
katta bo‘layotganini ta’kidlash lozim. Mamlakatimiz 
mo‘min-musulmonlari ushbu muqaddas oyni doimo orziqib, 
katta xursandchilik bilan kutib oladi. Oila va mahallalarda 
o‘zaro mehr-oqibatni mustahkamlash, yosh avlodimizni 
bilim-ma’rifat va go‘zal xulq sohiblari etib kamol toptirish, 
ehtiyojmand insonlarga ko‘mak va yordam ko‘rsatish kabi 
ezgu amallarni sidqidildan, ixlos bilan ado etishga intiladi.

Xalqimiz uchun ezgulik, birdamlik, olijanoblik va 
shukronalik timsoli bo‘lgan qutlug‘ Ramazon oyini munosib 
kutib olish va yuqori saviyada o‘tkazish, diniy-ma’rifiy, 
madaniy qadriyatlarimizni asrab-avaylash va ulug‘lash 
maqsadida:

1. 2024-yilda muborak Ramazon oyining boshlanishi 
11-mart kuniga to‘g‘ri kelishi haqidagi O‘zbekiston 
musulmonlari idorasining axboroti ma’lumot uchun qabul 
qilinsin.

2. Qoraqalpog‘iston Respublikasi Vazirlar Kengashi, 
viloyatlar va Toshkent shahar hokimliklari Din ishlari 
bo‘yicha qo‘mita, Ijt imoiy himoya mill iy agentligi, 
O‘zbekiston mahallalari uyushmasi va boshqa hamkor 
tashkilotlar bilan birgalikda hududlarda Ramazon oyini 
milliy an’ana va qadriyatlarga mos tarzda o‘tkazishga 
doir chora-tadbirlarni amalga oshirsin.

Muruvvat, ahillik va hamjihatlikni ulug‘lovchi ushbu 
fazilatli oyda kam ta’minlangan, ijtimoiy himoyaga 
muhtoj kishilarni har tomonlama qo‘llab-quvvatlash, 
oila va mahallalarda mehr-oqibat va o‘zaro hurmat 
muhitini mustahkamlash, muqaddas qadamjo va 
ziyoratgohlar, qabristonlarni obodonlashtirishga 
qaratilgan tadbirlarni yanada kuchaytirishga alohida e’tibor 
berilsin.

3. O‘zbekiston Milliy teleradiokompaniyasi, O‘zbekiston 
Milliy axborot agentligi va boshqa ommaviy axborot 
vositalariga Ramazon oyini o‘tkazish bilan bog‘liq 
tadbirlarni keng yoritish tavsiya etilsin.

4. Mazkur qarorning ijrosini nazorat qilish O‘zbekiston 
Respublikasi Bosh vaziri A.N.Aripov va O‘zbekiston 
Respublikasi Prezidentining maslahatchisi M.M.Kamilov 
zimmasiga yuklansin. 

O‘zbekiston Respublikasi 
Prezidentining
Q A R O R I

O‘zbekiston Respublikasi 
 Prezidenti           Sh. MIRZIYOYEV
Toshkent shahri,
2024-yil 7-mart

MUBORAK  
RAMAZON OYINI 
MUNOSIB TARZDA 

O‘TKAZISH  
TO‘G‘RISIDA

 Shuningdek,
  murakkab jarrohl ik operatsiyasi 

o‘tkazishga muhtoj 2 ming nafar xotin-
qiz Davlat budjeti va xalqaro moliya institutlari 
mablag‘lari hisobidan davolanadi;
  “Qizlar akademiyasi” platformasi yaratilib, 

100 ming nafar opa-singlimizga 
moliyaviy, huquqiy, psixologik, reproduktiv 
bilim berish yo‘lga qo‘yiladi.

VATANGA MUHABBAT, KELAJAKKA ISHONCH BILAN

— Darhaqiqat, yangi O‘zbekiston 
davrida xotin-qizlarning huquq va 
qonuniy manfaatlarini himoya qilish, 
ular faolligini oshirish, sog‘lig‘ini 
saqlash, tadbirkorlikka keng jalb etish, 
ehtiyojmand xotin-qizlarni ijtimoiy 
qo‘llab-quvvatlash, gender tenglikni 
ta’minlash borasida olib borilayotgan 
islohotlar o‘z natijasini bermoqda. 

Xotin-qizlarning mamlakat iqtisodiy, 
siyosiy va ijtimoiy hayotining barcha 
jabhasida faolligini oshirish bo‘yicha 
Milliy dasturning izchil amalga oshirilishi 
ijtimoiy holatidan qat’i nazar, barcha 
xotin-qizlarimizni bugun va kelajakka 
ishonchidan dalolat beradi.

O ‘ z b e k i s t o n d a  a y o l l a r g a 

—  H a y o t i m d a  q u v o n c h l i 
kunlar ko‘p bo‘lgan. Ammo bu 
y i l  8-mart  — Xalqaro xot in-
qizlar bayramidagi kabi hech 
quvonmaganman. Chunki ana shu 
sanaga bag‘ishlangan tantanali 
marosimda Prezidentimiz qo‘lidan 
“Mehnat shuhrati” ordenini qabul 
qi l ib oldim. Ko‘ksimni bezab 
turgan bu orden z immamga 
qancha l i k  u l kan  mas ’u l i ya t 
yuklaganini shu kunlarda yanada teran his qilmoqdaman. 
Surxonning bir qizi ko‘ksiga taqilgan nishon bu butun 
Surxondaryo ayollarining mehnatiga berilgan yuksak e’tirof 
deb hisoblayman. 

Shu o‘rinda ta’kidlash joizki, qaysi t izimda faoliyat 
yuritmaylik, hech biri davlatimiz rahbari nazaridan chetda qolib 
ketmayapti. Kamtarona mehnatlarimiz yuksak e’tirof etilmoqda. 
Buning zamirida yurt ertasiga ishonch bor. Bu esa bizni yanada 
faollikka chorlamoqda. Alohida aytish kerakki, davlatimiz 
rahbari tantanali marosimda so‘zlagan nutqida ma’naviy 
tarbiyani “Ezgulik — shiorimiz, ma’rifat — qurolimiz” degan 
g‘oya asosida, avvalo, oiladan, mahalladan boshlash lozimligi 
haqida fikr yuritdi. Bu ezgu g‘oyani keng targ‘ib qilishni, ishni 
tarbiyadan boshlash zarur, deb hisoblayman.

Chunki mahalla milliyligimiz timsoli, qadriyatlar va urf-
odatlarni avloddan avlodga yetkazuvchi ijtimoiy makon, 
o‘zligimizni anglashga, milliy g‘urur va vatanparvarlikni 
yuksaltirishga xizmat qiladigan ulug‘ manzil. Uning jamiyat 
hayotidagi o‘rni, nufuzi yanada mustahkamlanib, aholiga 
ijtimoiy ko‘mak ko‘rsatishning adolatli va ta’sirchan institutiga, 
samarali jamoatchilik nazoratini o‘rnatadigan, odamlarga eng 
yaqin xalqchil tuzilmaga aylanmoqda.

Tabiiyki, mazkur yangilanishlar “mahalla yettiligi”dan 
odamlar bilan ishlashda hayotiy tajriba bilan birga, bilim, 
ko‘nikma va albatta, vatanparvarlikni ham talab etadi. Bu 
jihatdan mamlakatimizda mahallalarga katta imkoniyat va 
imtiyozlar berilgan ekan, undan samarali foydalangan holda biz 
xalq va davlat o‘rtasida ma’naviy ko‘prik vazifasini bajarishimiz 
lozim. 

— Turli xalqaro tanlovlarda 
qatnashganimda boshqa millat 
bolalarining bizga havas bilan 
b o q i s h i n i  h i s  q i l a m i z .  I c h -
ichimizdan faxr tuyg‘usi kechadi. 
Chunki jonajon yurtimizning har 
bir farzandi hamisha e’tiborda, 
m e h r - m u h a b b a t d a n ,  b i r -
biridan ajoyib imkoniyatlardan 
f o y d a l a n i b ,  o ‘ z  i q t i d o r i n i 
namoyon etmoqda.

B o l a l i g i m d a n  s a n ’ a t g a 
qiziqishim yuqori bo‘lgan. Shu 
istak asnosida butun hayotim 
san’at hamda baxshichilik bilan 
bog ‘ land i .  Kat ta  sahna larda 

Shahnoza XOLMAHAMATOVA,
Oliy Majlis Qonunchilik palatasi  
deputati:

YASHASH SAODATI

ko‘rsatilayotgan yuksak e’tibor tufayli 
mamlakatimiz parlamenti xotin-qizlar 
soni bo‘yicha dunyoda eng yuqori 
o‘rinlarga ko‘tari ldi. Ayollar soni 
Qonunchilik palatasida deputatlar 
umumiy sonining 32 foizini, Senatda 
esa 25 foizini tashkil etib, bu orqali 
O‘zbekiston tarixida ilk marotaba milliy 

parlamentda xotin-qizlar soni BMT 
tomonidan belgilangan tavsiyalarga mos 
darajaga yetishiga erishildi.

Yur t imizda bu bo ‘y icha o l ib 
bor i layotgan is lohot lar  xa lqaro 
tashkilotlar tomonidan alohida e’tirof 
etilmoqda. “Ayollar, biznes va qonun” 
indeksida O‘zbekiston 2020-yilda xotin-
qizlar huquqlari va gender tenglik 
bo‘yicha ahamiyatga molik islohotlarni 
amalga oshirgan 27 ta davlat qatoriga 
kiritildi.

O‘tgan yili xalqimiz xohish va irodasi 
bilan amalga oshirilgan konstitutsiyaviy 
islohotlar asosida esa xotin qizlarning 
parlamentdagi o‘rni 40 foizga yetkazildi. 
O‘zbekiston Respublikasining Gender 
tenglikni ta’minlash masalalari bo‘yicha 
komissiyasi, Oliy Majlis Senatida 

alohida qo‘mita, Oila va xotin-qizlar 
qo‘mitasi yangidan tashkil etildi va 
faoliyati yo‘lga qo‘yildi.

Ta’kidlash joizki, bugun gender 
tenglik masalasi davlat siyosati 
darajasiga olib chiqildi, avvalambor, 
mamlakatimizda xot in-qizlarning 
huquq va manfaatlarini har tomonlama 
ta’minlash masalalariga oid 40 dan 
ziyod normativ-huquqiy hujjatlar qabul 
qil indi. O‘zbekiston xotin-qizlarni 
kamsitish va ta’qib qilishning barcha 
shaklidan huquqiy, ijtimoiy hamda 
iqtisodiy himoya etishni nazarda tutuvchi 
xalqaro shartnomalarga qo‘shildi.

Mehnat kodeksi va boshqa tegishli 
normativ-huquqiy hujjatlarga xotin-
qizlar uchun taqiqlangan kasbiy 
faol iyat  sohalar in i  q isqar t i r ish, 

qonunchilikdagi gender-assimetrik 
qoidalarni bartaraf etishga qaratilgan 
qo‘shimchalar va o‘zgartirishlar kiritildi. 
Xotin-qizlar huquqlari, erkinliklari va 
qonuniy manfaatlari himoya qilinishini 
ta’minlashning institutsional asoslari 
yanada mustahkamlandi.

Eng asosiysi ,  mazkur qonun 
l o y i h a l a r i n i  i s h l a b  c h i q i s h d a 
v a  t a k o m i l l a s h t i r i s h d a  a y o l 
deputatlarimiz faollik qilishmoqda. 
Zero, Prezidentimiz 8-mart — Xalqaro 
xotin-qizlar kuni munosabati bilan 
o‘tkazilgan marosimdagi so‘zlagan 
nutqida mamlakatimizda qonunchilikni 
mustahkamlash, qabul qilinayotgan 
qonunlarning adolatli hamda ta’sirchan 
bo‘lishida deputat va senator ayollarning 
ham hissasi kattaligini ta’kidladi. Bu, 
o‘z navbatida, biz, deputat ayollarga 
faxr bag‘ishlash bilan bir qatorda, katta 
mas’uliyat va ishonch ham yuklaydi. 

Qonunchilikni mustahkamlashda faol va tashabbuskor
Mohira XO‘JAYEVA,
Oliy Majlis Qonunchilik palatasi deputati:

Oilalar farovonligiga 
erishish — muhim maqsad

— Ayol-
ning doimo 
e ’ t ibor  va 
e ’ t i r o f d a n 
k o ‘ n g l i 
t o ‘ l a d i , 
yaqinlariga, 

bor l iqqa mehr-muhabbat  hamda 
ezgulik ulashishda tengsiz kuchga ega 
bo‘ladi. Prezidentimizning yurtimizdagi 
ayollarimiz uchun yo‘llagan tabrigini 
tinglab, rosti, boshim osmonga yetdi. 
Bugungi belgilangan ezgu maqsadlardan 
aziz opa-singil larimiz, muhtarama 
onaxonlarimiz chin ma’noda davlat 
rahbari g‘amxo‘rligini yana bir bor his 
qilishdi, desam, mubolag‘a bo‘lmaydi.

Avvalo, ayt ish kerakki ,  bugun 
yurtimizda gender tenglikni ta’minlash 
borasida ijobiy natijalarimiz bor va xalqaro 
hamjamiyat tomonidan e’tirof etilmoqda. 
Davlat boshqaruvida xotin-qizlar ulushi 
35 foizga yetdi, tadbirkor ayollarimiz safi 
kengaydi, 400 mingdan ortiq ayollarimiz 
ish bilan ta’minlandi. Eng quvonarlisi, 
oliy ta’limdagi talabalarning qariyb 50 
foizi, magistraturada tahsil olayotgan 
talabalarning 60 foizi xotin-qizlar ekanligi 
berilgan imkoniyatlar mahsuli, deb baralla 
ayta olamiz.

Ijtimoiy ko‘makka muhtoj bo‘lgan xotin-
qizlarimiz bilan manzilli, xonadonbay 
ishlash bo‘yicha mutlaqo yangi tizim 
tashkil qilindi. Bugun ayollar uchun o‘z 
mahallasida dardini aytadigan dardkashi 
bor. Shu nuqtayi nazardan aytganda, 
xotin qizlarimiz kelajakka ishonch 
bilan qarab, olima, chempion, ixtirochi, 
san’atkor sifatida iqtidorlarini namoyon 
qilishmoqda.

Davlatimiz rahbari bayram tabrigida 

ezgu islohotlarning mantiqiy davomi 
sifatida yana bir katta marrani belgilab 
berdi. Kelgusi yili 8-martga qadar Senat 
Raisi boshchiligidagi maxsus komissiya 
har bir hududda “favqulodda holat” 
rejimida ishlab, xotin-qizlarni kasb-
hunarga o‘qitish, bandligini ta’minlash va 
tadbirkorlikka jalb etish ishlarini mutlaqo 
yangicha yondashuv va tizim asosida 
tashkil qilishi ko‘zda tutildi. Komissiyaning 
bir yil davomida 9 442 ta mahalladagi 580 
ming nafarga yaqin ishsiz ayollarning 
bandligini ta’minlash va bu orqali 10 
mingga yaqin oilalarning farovonligiga 
erishish kabi ezgu vazifalari ijrosida biz, 
deputatlar ham bor imkoniyatlarimiz bilan 
yordamchi bo‘lishga tayyormiz.

Opa-singillarimiz uchun tayyor kichik-
kichik loyihalar berilishi, imtiyozli kreditlar 
ajratilishi, 205 ming nafar ayol talab yuqori 
bo‘lgan kasblarga hamda tadbirkorlik 
asoslariga o‘qitilishi ularning kelgusi 
hayotlari uchun davlatning katta yordami, 
g‘amxo‘rligi bo‘ladi, deya olamiz.

Haqiqatan ham, xotin-qizlarning 
bandligini kafolatlash, ta’lim olishini 
qo‘ l lab-quvvat lash,  kasb-hunarga 
yo‘naltirish hozirgi tahlikali zamonda 
nihoyatda muhim ekanligi har birimiz 
uchun ayon haqiqat. Negaki, bugun 
jamiyatimizda aholining qariyb yarmi 
ayollardan iborat. Ularga qulay shart-
sharo i t larn i  yarat ish orqal i  opa-
singillarimizning baxtli, saodatli ona 
sifatida yashashlarini ta’minlashga 
erishish mumkin. Zero, ayollarning 
Vatanga muhabbat, kelajakka ishonch 
bilan qarashi millat farzandlarining 
ma’rifatli, yurtga sadoqatli avlod bo‘lib 
tarbiyalanishida muhim ahamiyatga 
ega.

— Ochig‘ini aytish kerak, biror 
davlatda yurtimizda bo‘lgani kabi 
xotin-qizlarga yuksak darajada 
e’tibor ko‘rsatilmagan, sharoitlar 
yaratilmagan. Mamlakatimizda 
esa oqila, go‘zal ayollarimiz doim 
e’zozda, ularning tashabbuslari har 
tomonlama qo‘llab-quvvatlanyapti.

Bir paytlar ayollarga imtiyozli 
u y  b e r i s h g a  i m k o n  h a m , 
qonuniy asos va mablag‘ lar 
ham bo‘lmagan bo‘lsa, bugun 
minglab muhtoj ayollarga yangi 
turarjoylar topshirilayotir. Kam 
ta’minlangan xotin-qizlarning uy 
olishi uchun boshlang‘ich badal 

puli to‘lab berilyapti. 
U l a r n i n g  u y - j o y 
sharoitini yaxshilash 
maqsadida ipoteka 
kreditlari bo‘yicha 
a j r a t i l a d i g a n 
s u b s i d i y a l a r n i n g 
salmoqli qismi ham 
xotin-qizlarga yo‘naltirilmoqda.

Tasavvur qilyapsizmi, shunday 
ezgu ish la r  o rqa l i  qancha 
xonadonlarga quvonch va shodlik 
kirdi, qancha-qancha odamlarning 
hayot darajasi hamda sifati tubdan 
o‘zgardi. Minglab ayollarimizning 
ruhi ko‘tarilib, ularning ertangi 

k u n g a  i s h o n c h i 
mustahkamlandi.

Prezidentimizning 
8-mar t  — Xalqaro 
xot in -q iz lar  kun iga 
bag‘ishlangan tantanali 
marosimdagi nutqini 
d a v l a t  v a  j a m o a t 
tashkilotlari vakillari, 
m a m l a k a t i m i z d a 

faoliyat olib borayotgan diplomatik 
korpus vakillari orasida o‘tirib 
tinglar ekanman, bizga ko‘rsatilgan 
ehtirom va e’zozdan ko‘nglimiz 
tog‘dek ko‘tarildi.

Davlatimiz rahbarining ushbu 
nutqini katta e’tibor va hayajon 
bilan tinglab, shu yurt farzandlariga 
tarbiya berayotgan, ijtimoiy-siyosiy 

jarayonlarda faol ishtirok etayotgan 
ayol sifatida qalbimda g‘urur va 
iftixor tuyg‘usi ortdi.

Yurtboshimiz mamlakatimizdagi 
barcha ayollarga murojaat qilib, 
aziz opa-singillar  oilada farzand 
tarbiyasiga e’tiborni kuchaytirishi, 
bog‘cha, maktab va oliygohlarga 
kirib borishi, o‘qituvchi hamda 
murabbiylar bilan ko‘proq muloqot 
qilib, farzand va nabiralarimizning 
o‘qishi, davomati masalasi, axloq-
odobi bilan qiziqishi lozimligini bejiz 
urg‘ulamadi. Biz ham deputat, ham 
ona sifatida bildirilgan ishonchni 
oqlash uchun bor bi l imimiz, 
salohiyatimizni ishga solamiz.

B a y r a m  t a b r i g i d a g i  h a r 
bir so‘z zamirida biz, ayollarga 

bo‘lgan ishonch mujassamki, 
bu o‘zbek ayoli sifatida har 
b i r i m i z n i  g ‘ o y a t  m a m n u n 
etadi. To‘g‘risi, xotin-qizlarga 
berilayotgan bunday imtiyozlar 
shu paytgacha mamlakatimiz 
tarixida kuzatilmagan. O‘zingiz 
ayting, dunyoning qaysi davlatida 
ayollarga bu kabi imtiyoz va e’tibor 
berilmoqda? Mening fikrimcha, 
bunday davlatlar juda-juda oz.
Muxtasar aytganda, keyingi 
yillarda yurtimizda xotin-qizlar 
manfaatiga qarat i lgan sa’y-
harakatlar, qabul qilinayotgan 
me ’yo r i y -huquq iy  hu j ja t l a r 
o ‘zbek ayol in ing ham oi la , 
h a m  j a m i y a t d a g i  n u f u z i n i 
yuksaltirishga xizmat qilmoqda. 
Zotan, ayollari qadr topgan yurt 
qudratli bo‘ladi.

G‘urur va iftixor tuyg‘usi
Odinaxon OTAXONOVA,
Oliy Majlis Qonunchilik palatasi deputati:

Bolalikdan san’atga  
qiziqishim yuqori

baxshichilik san’atini ko‘rsatish, 
o‘z iqtidorimni yanada rivojlantirish 
yo‘lida mehnat qildim, o‘qidim, 
izlanishda bo‘ldim. Harakatlarim 
besamar ketmadi, respublikamiz 
va xorijda o‘tkazilgan bir qator 

t an l ov  hamda  f es t i va l l a rda 
qatnashib, faxrli o‘rinlarni qo‘lga 
kiritdim.

Hozirgi kunda o‘z ustimda ishlash 
barobarida, shahrimizdagi musiqa 
va san’at maktabida o‘quvchilarga 
baxshichilik san’atidan saboq berib 
kelmoqdaman. Shogirdlarim orasida 
hatto sahnaga chiqa boshlaganlari 
ham bor.

Xalqimizda ixlos bilan qilingan 
i sh  o ‘ z  samaras in i  be rad i , 
degan  gap  bo r.  Dav la t im iz 
rahbarining qarori asosida Zulfiya 
nomidagi Davlat mukofoti bilan 
taqdirlanishim meni yangidan-
yangi marralar sari ruhlantirdi, 
Va t a n i m i z g a  m u h a b b a t  v a 
sadoqatimizni yanada oshirdi, 
desam, mubolag‘a emas.

Gulshinar XUDAYBERGENOVA,
Qoraqalpog‘iston Respublikasi Nukus shahridagi  
1-bolalar musiqa va san’at maktabining baxshichilik sinfi 
o‘qituvchisi:

Ezgulik — shiorimiz, 
ma’rifat — qurolimiz

Rayhon RAHIMOVA,
Surxondaryo viloyati hokimligi huzuridagi 
fuqarolarning o‘zini o‘zi boshqarish organlari 
xodimlarining malakasini oshirish o‘quv kursi 
direktori, “Mehnat shuhrati” ordeni sohibasi:

JAMIYAT VA INSON MANFAATI 
UCHUN ULKAN IMKONIYATBIOTEXNOLOGIYA —

Binobarin, hozirgi vaqtda biotexnologiya 
kirib bormagan sohani topish juda mushkul. 
Tibbiyot, sanoat, qishloq xo‘jaligi, oziq-
ovqat, ekologiya va boshqa o‘nlab sohalar 
biotexnologiyalar asosida r ivoj lanib 
bormoqda.

Tibbiyot biotexnologiyasini oladigan 
bo‘lsak, u tibbiy maqsadlar uchun biologik 
obyektlar yoki moddalar yaratiladigan ishlab 
chiqarish jarayonlarini o‘z ichiga oladi. 
Bular fermentlar, vitaminlar, antibiotiklar, 
individual mikrobial polisaxaridlar bo‘lib, ular 
mustaqil moddalar sifatida yoki turli dozalash 
shakllarini, aminokislotalarni yaratishda 
yordamchi moddalar sifatida ishlatilishi 
mumkin. Tibbiyot genetikasi orqali genetik 
kasalliklarga oldindan tashxis qo‘yish va 
kelajakda nogironligi bor bolalar tug‘ilishining 
oldini olish yoki gen ko‘chirib o‘tkazish bilan 
kasalliklarni davolash imkonini beradi.

Qish loq xo ‘ ja l ig i  va  oz iq-ovqat 
biotexnologiyasi o‘simlik navlarini va hayvon 
zotlarini yaxshilash hamda sifatli mahsulot 
olish maqsadida hujayra va gen muhandisligi 
yutuqlariga asoslangan holda faoliyat olib 
boradi.

G e n e t i k  m o d i f i k a t s i y a l a n g a n 
organizm (GMO) — gen tuzilmasiga 
genetik muhandislik usullari yordamida 
sun’iy ravishda o‘zgartirish kiriti lgan 
organizm. Bunday organizmlar o‘simliklar, 
hayvonlar va mikroorganizmlar bo‘lishi 
mumkin. Doimgidek ko‘payish yoki tabiiy 
rekombinatsiya natijasida tabiatda bunday 

o‘zgarishlar sodir bo‘lmaydi.
Qimmatli xususiyatlarga ega bo‘lgan 

genlarni to‘g‘ridan-to‘g‘ri boshqa bir 
organizmga o‘tkazish va bu orqali foydali 
yangi o‘simlik navi hamda hayvon zotlarini 
yaratish va uning imkoniyatlarini kengaytirish 
jarayonini boshqarish mumkin.

Ko‘pchilik GMO, deganda faqatgina 
iste’mol qilinadigan mahsulotlarni ko‘z 
o‘ngiga keltiradi, aslida GMO faqat oziq-
ovqat uchun ishlatilmaydi. Ular ilmiy 
tadqiqotlarda, tibbiyotda, farmatsevtika 
sanoatida, qishloq xo‘jaligida, atrof-muhitni 
tozalashda ham keng qo‘llaniladi.

I l m i y  t a d q i q o t l a r d a  e s a  G M O 
organizmlardan ko‘p lab kasal l ik lar 
qanday yuzaga kelishini aniqlashda keng 
foydalaniladi. Jumladan, alsgeymer, saraton 
kabi xastaliklarning qanday paydo bo‘lishi 
aynan ana shunday organizmlarda o‘rganish 
asosida aniqlandi.

Hozirgi kunda rasmiy ma’lumotlarga 
ko‘ra, Yer yuzida 415 mln. kishi qandli 
diabet kasalligiga chalingan. 2040-yilga 
borib ularning soni 642 mln. nafarga yetishi 
mumkin. Bunday bemorlarning ko‘pchiligi 
har kuni insulin qabul qiladi. Bu ularga 
tez fursatda yetkazib berilishida GMO 
bakteriyalardan foydalanilmoqda. Ular o‘z 
faoliyati natijasida insulin hosil qiladi. Mana 
shu bakteriyalar o‘sha bemorlar salomatligini 
bir maromda ushlab turish uchun asos 
bo‘lmoqda.

GMO echkilar suti tarkibidagi oqsil 

qonning ivib qolishi natijasida yuzaga 
keladigan tromboz kasalligini davolashda 
dori preparatlari sifatida qo‘llanilmoqda. Ayni 
vaqtda 33 turdagi transgen o‘simliklar (GMO) 
odamlar tomonidan oziq-ovqat sifatida 
keng qo‘llanilmoqda: kartoshka, papayya, 
oshqovoq, baqlajon, olma, makkajo‘xori, 
soya, loviya, qovun, guruch, pomidor, shirin 
qalampir, bug‘doy, qand lavlagi, raps va 
boshqalar.

Xorijiy amaliyot va milliy 
tajriba

Respublikamizda ham bu boradagi 
ishlar anchagina salmoqli. Xususan, 
O‘zbekiston Fanlar akademiyasi huzuridagi 
Genomika va bioinformatika markazi 
tomonidan zamonaviy gen va hujayra 
muhandisligi usullaridan foydalanib, atrof-
muhit va odamlar uchun xavfsiz bo‘lgan, 
turli kasalliklarga, zararkunandalarga 
chidamli, har qanday tuproq-iqlim sharoitiga 
moslashuvchan yangi o‘simlik navlarini 
yaratish yo‘lga qo‘yilgan.

Bugungi  kunda markazda 6 ta 
laboratoriya va 2 ta — Personallashtirilgan 
qishloq xo‘jaligi ekinlarini o‘rganish hamda 
Genetik o‘zgartirilgan organizmlar va 
ularning mahsulotlarini tahlil qilish bo‘yicha 
milliy muvofiqlashtirish bo‘limi faoliyat 
yuritmoqda.

Markaz faoliyati davlatimiz rahbarining 
tegishli qarori asosida qayta tashkil etildi, bu 
boradagi ishlar jadallashib, yangi bosqichga 
ko‘tarildi.

Laborator iya larda hu jayra lardan 
ko‘paytirilgan paxta, bug‘doy, uzum nihollari, 
“gen-nokaut” usuli bilan yaratilgan “Porloq” 
tezpishar, hosildor paxta navlari yetishtirilib 
kelinyapti. Markaz olimlari tomonidan 
g‘o‘zani fitoxrom “A1” geni uchun birinchi 

marotaba “gen-nokaut” texnologiyasi ishlab 
chiqildi. Unga AQSH, Xitoy, Misr, Rossiya 
va Hindistonda patent olingan. Yaratilgan 
texnologiya bir vaqtning o‘zida g‘o‘zaning 
qator foydali xususiyatlarini ijobiy tomonga 
o‘zgartirdi. Ushbu texnologiya yordamida 
g‘o‘zaning uzun tolali va sifatli, ertapishar, 
serhosil, qurg‘oqchilik va sho‘rga chidamli 
yangi “Porloq” navi yaratildi.

Yurtimizning Surxondaryo, Qashqadaryo, 
Buxoro, Samarqand, Jizzax, Sirdaryo 
va Toshkent viloyatlari “Porloq” g‘o‘za 
navini yetishtirish uchun eng maqbul 
hududlar sanaladi. Ushbu g‘o‘za navi 
keskin o‘zgaruvchan, turli noqulay iqlim 
sharoitlariga chidamliligi bilan boshqa 
navlardan ajralib turadi. Shuningdek, boshqa 
g‘o‘za navlariga nisbatan 18 — 20 foiz 
ko‘p hosil beradi. Tola sifati dunyo bo‘yicha 
o‘rta tolali g‘o‘za navlari orasida eng yuqori 
o‘rinda turadi.

Markerlarga asoslangan seleksiya 
texnologiyasi qisqa vaqt ichida g‘o‘zaning 
yangi navlarini yaratish imkonini beradi. 
Markaz ol imlar i  ushbu texnologiya 
yordamida g‘o‘zaning serhosil, tola sifati 
yuqori hamda mashinada terishga qulay 
bo‘lgan “Ravnaq — 1” va “Ravnaq — 2” 
navlarini yaratdi. Ular dunyo miqyosida 
marker larga asoslangan seleks iya 
yordamida yaratilgan birinchi nav sanaladi.

Ilg‘or texnologiyalar — 
rivojlanish asosi

“Gen-nokaut” texnologiyasi yordamida 
yaratilgan bug‘doyning “Barkamol” navi 
e’tiborga molik izlanishlardan. Sinov 
jarayonida bo ‘ lgan ushbu navdan 
hosildorlikni 30 foizgacha ko‘tarish mumkin.

G‘o‘zaning vilt kasalligiga chidamli 
“Bardosh” navi ham bor. Bu kasallik har yili 
dunyoda g‘o‘zaning ko‘p miqdorda nobud 

bo‘lishiga olib keladi. Yangi yaratilgan 
texnologiya kasallik zamburug‘i g‘o‘zaning 
ichiga kirishiga yo‘l qo‘ymaydi va buning 
natijasida o‘simlik himoyalanadi.

Iss iqxonada s inovdan o‘ tkazi l ib , 
ekologik xavfsizligi o‘rganilgan, genetik 
jihatdan turg‘unlashtirilgan yangi, ya’ni geni 
o‘zgartirilgan navlar xalq salomatligi va 
iqtisodiy barqarorligini ta’minlashga xizmat 
qilmoqda.

Ekologik biotexnologiya bu atrof-muhit 
muammolarini hal qilishda tirik organizmlar 
faoliyatidan foydalanishdir. Chiqindilarni 
qayta ishlash, ifloslanishlarning oldini olish 
va biotexnologik usullarni biotexnologik 
bo‘lmagan usullar bilan birlashtirishdir.

Ma’ lumot larga qaraganda, inson 
sog‘lig‘ining 67 — 74 foizi tashqi muhit, 
ovqatlanish va yashash sharoitiga, 16 — 18 
foizi genetik va nasliy omillarga va faqatgina 
10 — 15 foizi sog‘liqni saqlash xizmatiga 
bog‘liq.

Ifloslanishga qarshi kurash hozirgi 
kundagi dolzarb muammolardan biridir. 
Ishlab chiqarishdagi qoldiqlarni ko‘mish ham 
atrof-muhitning ifloslanishiga olib keladi. 
Biroq ekologik biotexnologiyada ko‘milgan 
chiqindilardan biogaz olish jarayonlarini 

va bu borada metan ishlab chiqaruvchi 
bakteriyalar faoliyatini o‘rganish ham 
ahamiyatlidir. Bundan tashqari, ekologik 
biotexnologiya zararkunandalarga qarshi 
biotexnologik kurash va azotni biologik 
hisobga olishni amalga oshiradi.

Ekologik  b iotexnologiya nuqtay i 
nazaridan, aerob jarayonlar muhim 
hisoblanadi. Bu jarayonlarda suvni tozalash 
va uni turg‘unlash ishlari olib boriladi. 
Buning uchun turli reaktorlar konstruksiyalari 
mavjud. Ekologik texnologiyaning muhim 
tarmoqlaridan biri bu oziq-ovqat mahsulotlari 
ishlab chiqaruvchi korxonalarning qoldiq 
mahsulotlarini utilizatsiya qilish va ikkilamchi 
mahsulotlar olishdir. Ushbu muammoni 
yechish uchun achitqi zamburug‘lari 
faoliyatidan foydalanish maqsadga muvofiq.

Biotexnologiyada jamiyat va inson 
manfaati uchun xizmat qiladigan katta 
imkoniyatlar mavjud. Uning imkoniyatlaridan 
keng foydalanishdan oldin bu texnologiya 
y a x s h i l a b  t a h l i l  q i l i n a d i  h a m d a 
tekshiruvlardan o‘tkaziladi. Klinik tadqiqotlar 
va hukumat nazorati biotexnologiya 
mahsulotlarining bozor rastalarida inson 
uchun xavfsiz, yaroqli va samarali bo‘lishini 
ta’minlashga yordam beradi. 

Nuqtai nazar

Bugungi kunda mamlakatimizda amalga oshirilayotgan izchil islohotlar 
mohiyatan barcha sohani qamrab olmoqda, desak, mubolag‘a bo‘lmaydi. Birgina 
biotexnologiya yo‘nalishini oladigan bo‘lsak, bu inson talab va ehtiyojlaridan kelib 
chiqib, tirik organizmlardan olinadigan har qanday mahsulotni sanoat darajasida, 
zamonaviy texnologiyalardan foydalangan holda ishlab chiqarish bilan izohlanadi.

Binobarin, ilmiy-tadqiqotlar, ilm fanning jadal rivojlanishi yangicha va innovatsion 
yondashuvlarni yuzaga keltiradi. Bu esa har qanday biotexnologiya shaklining umumiy 
biologiyasini tushunish, uning foydali va zararli tomonlarini baholashda muhim ahamiyat 
kasb etadi. Shunday ekan, biotexnologiyalarni hayotga keng jalb qilishda uning inson 
hamda jamiyat manfaati uchun foydali jihatlariga e’tibor qaratish bugungi olim va 
mutaxassislar zimmasidagi eng muhim vazifadir.

Kumush SULTONOVA,
Samarqand davlat veterinariya meditsinasi, chorvachilik va biotexnologiyalar 

universiteti o‘qituvchisi, biologiya fanlari bo‘yicha falsafa (PhD) doktori.
Zamira RO‘ZIQULOVA,

Samarqand davlat veterinariya meditsinasi, chorvachilik va biotexnologiyalar 
universitetining Toshkent filiali o‘qituvchisi.

Buning natijasida minglab 
kvadrat kilometr maydonlarda 
yangi hududlar o‘rgani l ib, 

foydalanilmagan imkoniyatlar ishga 
solinmoqda, yangi konlar o‘zlashtirilib, 
ishlab chiqarish ko‘lami kengaytirilmoqda. 
Uzoqni ko‘zlash va zamondan ilgari 
yurish muhimligini inobatga olgan holda 
sohada yaqin va uzoq istiqbolda amalga 
oshirilishi lozim bo‘lgan vazifalar belgilab 
olingan.

Jumladan, bugungi kunda mineral 
xomashyo bazasini barqaror rivojlantirish, 
yer qa’rini geologik jihatdan o‘rganish, 
foydali qazilmalar istiqbolli maydonlarini 
aniqlash hamda ularning zaxiralarini 
ko‘paytirish maqsadida amalga oshirilgan 
geologiya-qidiruv ishlari doirasida 
respublikamiz hududi 1:500 000 va 1:200 
000 masshtabdagi regional geologik 
tadqiqotlar bilan 100 foiz o‘rganilgan, 
shundan tog‘li va tog‘oldi hududlarga 
k i ruvchi  84,5 ming kv.  k i lometr 
maydonlarda 1:100 000 masshtabdagi 
regional geologik izlash ishlari olib 
borilgan.

So‘nggi yetti yilda amalga oshirilgan 
geologiya-qidiruv ishlari natijasida 
respublika hududining geologik jihatdan 
o‘rganilganlik darajasi 128 ming kv. 
kilometrdan 170 ming kv. kilometrga 
yetkazildi, yangi istiqbolli maydonlarni 
qidirish ulushi 20 foizdan 40 foizga 
oshiri l ib, modernizatsiya hisobiga 
unumdorlik 30 foizga ko‘paydi.

O‘tgan yili respublika hududini 1:200 
000 masshtabdagi raqamli geologik 
xaritalarini tuzish ishlari 133,3 foizga 
bajarildi, 240 foiz kosmogeologik va 
geokimyoviy tadqiqotlar o‘tkazildi, 128,6 
foiz burg‘ilash, 100 foiz yer osti tog‘-kon 
ishlari, 103,1 foiz yer usti tog‘-kon ishlari 
hamda 100 foiz 2D va 102,4 foiz 3D 
seysmorazvedka ishlari amalga oshirildi.

Bundan tashqari, Ovminzatog‘, 
Yegerbelitog‘, Xonbandi, Baliqlitog‘ 
va Quljuqtog‘ tog‘ lar ining asosiy 
maydonida 1:50 000 masshtabdagi 
hamda Sultonuvays tog‘larini 1:25 000 
masshtabdagi mukammal geologik qayta 
o‘rganish ishlari yakunlandi va natijada 
2 ming kv. kilometr maydon istiqbolli 
hududlar sifatida ajratildi.

Noruda xomashyosi yo‘nalishida, 
jumladan, Surxondaryo va Qashqadaryo 
viloyatlarida yuqori kaloriyali ko‘mir 
konlari tayyorlandi.

Bu yil respublika hududining 1:200 
000 masshtabida to‘liq raqamli geologik 
xaritalar to‘plami yaratiladi, 6 ming 
kv. kilometr hududlarda mukammal 
kosmogeo log ik  va  geok imyov iy 
tadqiqotlar hamda 3 500 kv. kilometr 
maydonda 1:50 000 masshtabdagi 
geologik qayta o‘rganish ishlari olib 
boriladi, hududlarning zamonaviy raqamli 
geologik xaritalar to‘plami yaratiladi va 
yangi istiqbolli maydonlar aniqlanadi.

Geologik-qidiruv ishlari uchun axborot 
ta’minoti tizimi sifatini tubdan yangilash 
uchun “Yagona raqamlashtirilgan interfaol 
kartografik ma’lumotlar banki” yaratiladi. 

Joriy yilgi davlat dasturi doirasida 2,11 
ming metr burg‘ilash, 9,2 ming metr yer 
osti, 262 ming kub metr yer usti tog‘-kon 
ishlari hamda 7 000 kilometr 2D va 3 100 
kv. kilometr 3D seysmorazvedka ishlari 
bajariladi.

2 0 2 3 - y i l d a  t o g ‘ - k o n  s a n o a t i 
korxonalarida mahsulot ishlab chiqarish 
hajmi 115,9 trln. so‘mni tashkil etib, 
shundan q immatbaho va rangl i 
metallar sohasida 99,2 trln. so‘m, qora 
metallurgiya bo‘yicha 9,2 trln. so‘m, 
uran yo‘nalishida 6,5 trln. so‘m, ko‘mir 
sanoatida 1,6 trln. so‘m mahsulot 
chiqarildi. 

Jumladan, o‘tgan yilda “Navoiy KMK” 
AJ tomonidan mahsulot ishlab chiqarish 
hajmi — 67,5, “Olmaliq KMK” AJ — 31,7, 
“Navoiyuran” DK — 6,5, “O‘zbekko‘mir” 
AJ — 1,6, “O‘zmetkombinat” AJ 
tomonidan 9,2 trln. so‘mlik sanoat 
mahsulotlari ishlab chiqarildi.

Mahsulot va xizmatlar eksporti jami 
1,2 mlrd. dollarga yetib, 2022-yildagiga 
nisbatan o‘sish ko‘rsatkichi 111 foizni 
tashkil etdi. 

Yer osti suvlarini muhofaza 
qilish — ustuvor vazifa 

Yer  os t i  suv lar idan samara l i 
foydalanish va quduq burg‘ilash tizimini 
yanada takomillashtirish, ular zaxiralari 
kamayib ketishining oldini olish yuzasidan 
ham bir qator chora-tadbirlar amalga 
oshirilmoqda.

Hozirda respublikada 97 ta yer 
osti suv koni mavjud bo‘lib, ularning 
resurslari umumiy suv resurslarining 25 
foizini tashkil qiladi. Yer osti chuchuk 
suvlari respublikada bir xil tarqalmagan 
bo‘lib, asosan, Toshkent, Samarqand, 
Surxondaryo, Namangan, Andijon va 
Farg‘ona viloyatlarida mavjud. So‘nggi 
yi l larda xalq xo‘ jal igining barcha 
tarmog‘ida yer osti suvlariga bo‘lgan 
ehtiyoj keskin oshib borayotganligi 
sababli Tog‘-kon sanoati va geologiya 
vazirligi tomonidan qo‘shimcha yer 
osti suv resurslarini aniqlash choralari 
ko‘rilmoqda. 

Jumladan, 2017 — 2023-yillarda 
878 ming kub m/sutka miqdorda yer 
osti suv zaxiralari tasdiqlanib, natijada 
1 mln. aholining ichimlik suvi ta’minoti 
hamda 155 ming gektar qishloq xo‘jaligi 
yerlarini oborotga kiritish va yangi 
yerlarni o‘zlashtirish asoslandi. Bundan 
tashqari, davolash-balneologiya bo‘yicha 
2 ming kub m/sutka yer osti mineral suv 
zaxiralari baholandi hamda 400 ta quduq 
burg‘ilanib, “O‘zsuvta’minot” AJga ichimlik 
suvini yetkazib berish va hokimliklarga 
yerlarni sug‘orish maqsadlari uchun 
foydalanishga topshirildi.

Shu bilan birga, vazirlik tomonidan 
2024 — 2030-yillarda geologiya-qidiruv 
ishlari doirasida 1,8 mln. kub m/sutka suv 
resurslarining ko‘paytirilishi belgilandi. 
Buning natijasida yer osti suvlari hisobiga 
4 mln. aholining ichimlik suvi ta’minoti va 
250 ming gektar maydonning sug‘orilishi 
ta’minlanadi hamda 300 ming aholi 

davolanishi uchun balneologik mineral 
suvlarga bo‘lgan ehtiyoji qondiriladi.

Investitsiya —  
taraqqiyot drayveri

Investitsiya dasturi doirasida umumiy 
qiymati 11 mlrd. dollarlik 39 ta loyiha 
doirasida 2023-yilda qariyb 2,1 mlrd. 
dollar investitsiya o‘zlashtirildi.

Xususan, Fransiyaning “Orano 
Mining” kompaniyasi tomonidan amalga 
oshirilayotgan umumiy qiymati 400 mln. 
dollar bo‘lgan “Uranga istiqbolli shimoliy 
va janubiy Jongeldi maydonlarida 
geologiya-qidiruv ishlarini olib borish 
va aniqlangan konlarni o‘zlashtirishni 
tashkil etish loyihasi” doirasida 21 mln. 
dollar hamda Rossiyaning “UGMK” 
kompaniyas i  tomonidan amalga 
oshirilayotgan umumiy qiymati 560 mln. 
dollar bo‘lgan “Quljuqtog‘ tog‘ massivini 
geologik o‘rganish va aniqlangan konlarni 
o‘zlashtirishni tashkil etish loyihasi” 
doirasida 28 mln. dollar to‘g‘ridan-to‘g‘ri 
xorijiy investitsiyalar o‘zlashtirilgan.

Shu bi lan birgal ikda, “Olmaliq 
KMK” AJ tomonidan “Yoshlik-I” konini 
o‘zlashtirishning 1-bosqich loyihasi 
doirasida 1,1 mlrd. dollar mablag‘ 
o‘zlashtirildi. Loyihani ishga tushirish 
orqali yiliga qo‘shimcha 60 mln. tonna 
ma’dan qazib olish hamda kombinatning 
qayta ishlash quvvatlarini oshirishga 
erishiladi. 

Shuningdek, “O‘zmetkombinat” AJ 
tomonidan “Quyuv prokatlash majmuasini 
qurish loyihasi” doirasida 260,9 mln. 
dollar mablag‘lar o‘zlashtirilgan bo‘lib, 
loyihani ishga tushirish natijasida 
kombinatning po‘lat quyish quvvati yiliga 
1 mln. tonnadan 2,1 mln. tonnaga va 
tayyor mahsulotning umumiy quvvati ikki 
barobarga, ya’ni yiliga 2,2 mln. tonnaga 
oshadi.

2024-yilda umumiy qiymati 22,6 
mlrd. dollarlik 63 ta loyiha doirasida 4,1 
mlrd. dollar investitsiyalarni o‘zlashtirish 
rejalashtirilgan. Buning 3,8 mlrd. dollari 

to‘g‘ridan-to‘g‘ri xorijiy investitsiyalar va 
kreditlardir.

Tadbirkorlarga qulaylik 
yaratilmoqda

Yoshlar va biznesni qo‘llab-quvvatlash 
y i l ida tadbi rkor l ik  subyekt lar iga 
yaratilgan shart-sharoitlar, shu jumladan, 
ruxsatnomalarni berish tartibi hamda yer 
qa’ridan foydalanish va muhofaza qilish 
yo‘nalishida tog‘-kon sanoati va geologiya 
sohasi oldida turgan bir qator vazifalar 
mavjud.

Yer qa’ridan foydalanish huquqiga 
r u x s a t n o m a l a r n i  b e r i s h  t o ‘ l i q 
elektronlashtirilib, o‘tgan davr mobaynida 
strategik turdagi qazilmalarga jami 86 
ta obyekt auksionga qo‘yilgan bo‘lib, 
shundan 71 tasiga ruxsatnomalar berildi. 

Jumladan, 2023-yilda jami 10 ta 
geologik obyekt auksionga qo‘yilgan, 
bugungi kunda 8 ta ruxsatnoma berilib, 
jami 8,4 mlrd. so‘m mablag‘ budjetga 
tushiri ldi. Noruda xomashyosidan 
foydalanishga jami 1 541 ta obyekt 
auksionga qo‘yilgan bo‘lib, shundan 967 
ta ruxsatnoma berildi.

Shu bilan birga, o‘tgan yili jami 302 
ta obyekt auksionga qo‘yilgan, shundan 
117 ta ruxsatnoma berilib, (geologiya-
qidiruv ishlariga 101 ta, qazib olishga 
16 ta) jami 9,9 mlrd. so‘mga realizatsiya 
qilindi. Oltin izlovchilar usulida faoliyatni 
amalga oshirishga jami 305 ta obyekt 
auksionga qo‘yilgan bo‘lib, shundan 302 
ta ruxsatnoma berildi.

Tadbirkorlik subyektlarining yer 
qa’ridan foydalanish sohasida yuzaga 
kelgan savollariga tezkorlik bilan javob 
berish maqsadida muloqot maydoni 
“Call center” (1356 qisqa raqami) ishga 
tushirildi. 

Tadbirkorlarga yer qa’ridan foydalanish 
sohasida ko‘mak va maslahatlarni berish 
uchun “Front office” hamda “Back office” 
tizimi yo‘lga qo‘yildi.

2024-yilda yer qa’ri uchastkalaridan 
foyda lan i sh  uchun  tadb i r ko r l i k 
subyektlariga elektron auksion orqali 
350 ta uchastka taklif etiladi, shundan 30 
tasi strategik, 20 tasi oltin izlovchi va 300 
tasi noruda xom-ashyosi obyektlaridir. 
Auksion natijalari bo‘yicha tadbirkorlarga 
ruxsatnomalar berish hisobiga 5 mingga 
yaqin yangi ish o‘rinlari yaratiladi. 

Shu bilan bir qatorda, Tog‘-kon, 
geologiya va sanoat xavfsizligini nazorat 
qilish inspeksiyasi tomonidan yer qa’ridan 
foydalanish va muhofaza qilish sohasida 
2021 — 2023-yillar davomida jami 3 581 
ta davlat nazorati va tekshiruvi amalga 
oshirildi. Natijada inspeksiya tomonidan 
589 ta noqonuniy qazish aniqlandi va 280 
mlrd. so‘m jarima hamda soliqlar undirildi. 
368 ta samarasiz foydalanish holatlari 
uchun 181 ta litsenziya bekor qilindi. 
222 ta yer osti suviga noqonuniy quduq 
burg‘ilash hamda 1 218 ta tadbirkor 
faoliyatini o‘rganish davomida 36,8 mlrd. 
so‘m soliq tushumlari undirilishi choralari 
ko‘rildi.

Samarqand, Navoiy, Toshkent, Jizzax 
va Namangan viloyatlarida qimmatbaho 
metallarni noqonuniy qazib olish bilan 
shug‘ullangan jami 1 842 nafar jismoniy 
shaxsga nisbatan 11,8 mlrd. so‘m 
ma’muriy javobgarlik choralari ko‘rilgan.

2024-yilda Raqamli texnologiyalar 
vazirligi bilan birgalikda yer qa’ridan 
foydalanish boras ida masofav iy 
monitoring va risk-tahlil bo‘yicha yagona 
ma’lumotlar bazasini shakllantirishga 
mo‘ljallangan “Geomonitoring” axborot 
tizimi faoliyati yo‘lga qo‘yiladi. Bunda 1 

960 ta yer qa’ridan foydalanuvchining 
investitsiya majburiyatlari Tog‘-kon, 
geologiya va sanoat xavfsizligini nazorat 
qilish inspeksiyasi tomonidan alohida 
nazoratga olinib, “O‘zbekkosmos”, 
Soliq qo‘mitasi, Ekologiya, atrof-muhitni 
muhofaza qilish va iqlim o‘zgarishi 
vazirligi hamda boshqa organlar bilan 
integratsiyalashgan tizim joriy qilinadi.

Sohaning korrupsiyadan 
xoli bo‘lishini ta’minlash 

masalasi
Yangi vazifalarni amalga oshirish, 

sohani har tomonlama rivojlantirishda 
Tog‘-kon sanoati va geologiya vazirligi 
hamda tizim korxonalarida korrupsiyaning 
oldini olish va unga chek qo‘yishga 
qaratilgan keng ko‘lamli islohotlar amalga 
oshirilishi dolzarb ahamiyatga ega 
jihatlardan biri hisoblanadi.

Jumladan, O‘zbekiston Respublikasi 
Prezidentining 2021-yil 6-iyuldagi 
“Korrupsiyaga qarshi kurashish faoliyatini 
samarali tashkil etishga doir qo‘shimcha 
chora-tadbirlar to‘g‘risida”gi qarori 
ijrosi yuzasidan vazirlik va 15 ta tizim 
korxonalarida korrupsiyaga qarshi ichki 
nazorat (Komplayens xizmati) tuzilmalari 
faoliyati yo‘lga qo‘yildi.

Shu bilan birga, korrupsiyaga qarshi 
kurashish bo‘yicha ichki me’yoriy hujjatlar 
va tartib-qoidalar, ya’ni “Korrupsiyaga 
qarshi siyosat”, “Odob-axloq kodeksi”, 
“Manfaatlar to‘qnashuvini boshqarish 
siyosati” kabi sohaga oid 20 ga yaqin 
ichki me’yoriy hujjatlar qabul qilindi. Ayni 
chog‘da vazirlik va tizim tashkilotlarida 
manfaatlar to‘qnashuvi bilan bog‘liq 
holatlarning oldini olish doimiy e’tiborda.

E’tiborlisi, 2023-yilda Tog‘-kon sanoati 
va geologiya vazirligi hamda mazkur 
tizim korxonalari — “O‘zbekgeofizika” 
va “O‘zbek geologiya qidiruv” AJ 
korrupsiyaga qarshi kurashish menejment 
tizimi xalqaro ISO 37001:2016 va 
O‘z DST ISO 37001:2019 muvofiqlik 
sertifikatlarini qo‘lga kiritdi.

Zamonaviy kadrlar —  
har qachongidan muhim 
Har bir soha rivojida malakali va 

zamonaviy kadrlar muhim ahamiyat kasb 
etadi. Tog‘-kon sanoati va geologiya 
vazirligi ham bunga alohida e’tibor 
qaratmoqda. Xususan, bugungi kunda 
vazirlik tarkibida faoliyat ko‘rsatayotgan 
Geologiya fanlari universiteti, Navoiy 
davlat konchilik va texnologiyalar 
universiteti, Toshkent shahridagi Piza 
universiteti filiali, Federal davlat avtonom 
oliy ta’lim muassasasi “Milliy texnologik 
tadqiqotlar universiteti “MISiS”ning 
Olmaliq shahridagi filialida ta’lim, ilm-
fan yutuqlaridan samarali foydalanishga 
ustuvor ahamiyat berilmoqda. Bu borada 
yetakchi xorijiy mamlakatlar bilan faol 
hamkorlik olib borilmoqda. 

Masalan, Geologiya fanlari universiteti 
Italiya, Germaniya, Janubiy Koreya, 
Yaponiya, Turkiya, Xitoy, Rossiya, 
Belarus, Qozog‘iston, Qirg‘iziston 
mamlakatlaridagi 25 ta OTM bilan 
hamkorlikni yo‘lga qo‘ygan. Istanbul 
texnika universiteti, Kyungvon universiteti, 
Qozon federal universiteti, Xitoy geofanlar 
universiteti shular sirasiga kiradi.

Shu bilan birga, universitet ta’lim 
jarayoniga “TOP — 100”talikka kiradigan 
M. V. Lomonosov nomidagi Moskva 
davlat universiteti bilan 2022/2023 o‘quv 
yilidan boshlab Geofizika bakalavriat 
ta’lim yo‘nalishi bo‘yicha ikki diplomli 
“2+2” qo‘shma ta’lim dasturi joriy etildi. 
Ushbu dasturda bugungi kunda 22 
nafar talaba o‘qiyapti. Tomsk davlat 
universi tet ida Foydal i  qazi lmalar 
geologiyasi magistratura mutaxassisligi 
bo‘yicha “1+1” qo‘shma ta’lim dasturida 
jami 25 nafar talaba tahsil olmoqda.

Geologiya fanlari universiteti tarkibida 
4 ta ilmiy-tadqiqot instituti — H. M. 
Abdullayev nomidagi Geologiya va 
geofizika instituti, Gidrogeologiya va 
muhandislik geologiyasi instituti, Mineral 

resurslar instituti, Neft va gaz konlari 
geologiyasi hamda qidiruvi instituti 
faoliyat ko‘rsatmoqda. 

Toshkent shahridagi Piza universiteti 
filialida Umumiy geologiya bakalavriat 
ta’lim yo‘nalishi bo‘yicha 110 nafar 
talaba kunduzgi shaklda tahsil olmoqda. 
O‘tgan yi l i  universitet tomonidan 
Janubiy Koreya, Yaponiya va Rossiya 
davlatlarining geologik tashkilotlari 
bilan hamkorlikda uchta loyiha amalga 
oshir i ld i .  2024/2025 o‘quv yi l ida 
qo‘shimcha uchta ta’lim yo‘nalishi 
faoliyati yo‘lga qo‘yilishi rejalashtirilgan.

Federa l  dav la t  av tonom o l i y 
ta’lim muassasasi “Milliy texnologik 
tadqiqotlar universiteti “MISiS”ning 
Olmaliq shahridagi filialida besh yarim 
yillik ta’limdan so‘ng, joriy yilda 74 
nafar talabaga “Kon muhandislari” 
mutaxassisl igi  bo‘yicha diplomlar 
topshir i ldi.  “MISiS” Olmaliq f i l ial i 
2018-yilda tashkil etilgan bo‘lib, o‘quv 
jarayoni O‘zbekiston davlat ta’l im 
standartlari talablarini e’tiborga olgan 
holda “MISiS” MTTU tomonidan 
tasdiqlangan o‘quv rejalar va dasturlar 
asosida amalga oshiriladi. Bugunga 
qadar universitetda tog‘-kon sanoati 
sohasining yo‘nalishlari bo‘yicha 241 
nafar mutaxassis tayyorlandi.

Filial tomonidan “Olmaliq KMK” 
AJning ishlab chiqarish korxonalarida 
mutaxassislik kafedralarining 5 ta, 
“Ohangaron truba-metallurgiya zavodi” 
QKda 1 ta filial ochildi va ularda “dual” 
ta’lim tizimi asosida o‘quv jarayoni 
tashkil etilgan.

N a v o i y  d a v l a t  k o n c h i l i k  v a 
texnologiyalar universiteti huzurida 
Nukus konchil ik insti tut i ,  “Navoiy 
sanoat ishlab chiqarish parki”, Karmana 
po l i texn ika texn ikumi ,  G‘ozg ‘on 
politexnika texnikumi, Uchquduq sanoat 
texnikumi, Zarafshon sanoat texnikumi, 
akademik litsey faoliyat yuritmoqda.

Bugungi kunda mazkur oliy ta’lim 
muassasasida 4 ta fakultet (konchilik, 
energo-mexanika, kimyo-metallurgiya 
va qishloq xo‘jaligi) va 18 ta kafedra 
mavjud. Yetakchi xorijiy oliy ta’lim 
muassasalari bilan qo‘shma ta’lim 
dasturlari doirasida, ya’ni Rossiya, 
Belarus, Ukraina, Ispaniya universitetlari 
b i lan  7  ta  ta ’ l im yo ‘na l ish i  va 
magistratura mutaxassisliklarida “2+2” 
hamda “1+1” shaklida qo‘shma ta’lim 
dasturlari joriy qilingan.

“Quacquare l l i  Symonds  (QS) 
World University Rankings” — global 
tadqiqot va uning natijasida ilm-fan 
sohasidagi yutuqlar ko‘rsatkichlari 
bo‘yicha tuziladigan jahonning eng 
yaxshi universitetlar reytingi bo‘lib, 
Navoiy davlat konchilik va texnologiyalar 
universiteti ushbu reytingga kirish 
bo‘yicha amaliy ishlar olib bormoqda.

“THE Times Higher Education” jahon 
universitetlar reytingida universitet 
1000+1 o‘ringa ega va bugungi kunda 
yanada yuqori pog‘onalardan o‘rin olish 
uchun intilmoqda.

“ U I  G r e e n M e t r i c  W o r l d 
University Ranking” — bu “yashil” 
universitetlarning global reytingi bo‘lib, 
Indoneziya universiteti tomonidan 
2010-yilda tuzilgan. Asosiy reyting 
mezon la r i  ene rg i ya  i s te ’mo l i n i 
tejash, suv resurslaridan oqilona 
foydalanish, chiqindilarni saqlash va 
qayta ishlash, ekologik toza transport 
vositalaridan foydalanish, kampusdagi 
yashil hududlarning maydoni kabi 
ko‘rsatkichlarni o‘z ichiga oladi. Reytingda 
ushbu sohada olib borilayotgan o‘quv va 
ilmiy faoliyat ko‘rsatkichiga katta e’tibor 
beriladi. Navoiy davlat konchilik va 
texnologiyalar universiteti mazkur jahon 
reytingida 915-o‘rinni egalladi va “TOP — 
1000”talikka kirdi.

2023-yi l  holatiga ko‘ra, Tog‘-
kon sanoati va geologiya vazirligi 
tark ib idagi  ta ’ l im muassasalar i 
tomonidan jami 262 ta ilmiy ish va 
ixtirolar uchun mualliflik guvohnomalari 
va patentlar olindi. 

tog‘-kon sanoati va geologiya sohasini rivojlantirish, 
natijadorlikka erishish, salohiyatli kadrlarni 
tayyorlash va investitsiyalarni jalb qilishda muhim 
ahamiyatga ega

Xulosa o‘rnida aytganda, marrani baland olib, maqsadlar sari dadil odimlash 
— geologiya ishlari, investitsiya loyihalarini amalga oshirish, tadbirkorlarga qulay 
sharoitlar yaratish, tog‘-kon sanoatini rivojlantirish, ta’lim va ishlab chiqarish uzviyligini 
ta’minlash, korrupsiyaga qarshi kurashish, raqamli texnologiyalarni sohaga keng 
joriy etish mamlakat iqtisodiyotining resurslar bilan ta’minlanishiga xizmat qiladi.

Bobur ISLOMOV,
O‘zbekiston Respublikasi tog‘-kon sanoati va geologiya vaziri.

Bu yi l  ham mazkur an’ana davom 
ettirilib, “O‘zbekiston ayol sudyalari  — 
adolat va matonat timsoli” mavzuida xalqaro 
konferensiya o‘tkazildi.

Tadbir doirasida Oliy Majlis Senatining 
Sud-huquq masalalari va korrupsiyaga qarshi 
kurashish qo‘mitasi a’zolari va ayol sudyalar 
uchrashuvi ham tashkil etildi.

Shuningdek, tadbirda siyosiy partiya 
vakillari, deputatlar, vazirlik va idoralar hamda 
OAV vakillari qatnashdi.

Ta’kidlanganidek, bugungi kunda sud 
tizimida faoliyat yuritayotgan ayol sudyalar 
o‘zlarining yuksak bilimi, aql-zakovati bilan 
jamiyatda qonun ustuvorligi va adolat 
barqarorligini ta’minlashga munosib hissa 
qo‘shib kelmoqda.

Mamlakat imizda o l ib  bor i layotgan 
islohotlarning yangi bosqichi aynan sud-huquq 
sohasini rivojlantirishga qaratilgan bo‘lib, 
mazkur jarayonda xotin-qizlarning o‘rni alohida 
ahamiyatga ega.

Tadbir davomida ayol sudyalarni sud-
huquq islohotlari jarayonlariga keng jalb qilish, 
xususan, ularning faolligini oshirish, aholi va 
jamoat birlashmalari hamda ommaviy axborot 
vositalari bilan muloqot qilish masalalariga 
alohida e’tibor qaratildi.

Uchrashuv yakunida muhokama etilgan 
masalalar yuzasidan mulohazalar bildirildi. 

Prezidentimizning 2024-yil 12-fevraldagi 
“O‘zbekiston Respublikasi fuqarolarining 
muddatli harbiy xizmatga navbatdagi chaqiruvi 
hamda belgilangan xizmat muddatini o‘tab 
bo‘lgan muddatli harbiy xizmatchilarni Qurolli 
Kuchlar rezerviga bo‘shatish to‘g‘risida”gi qarori 
ijrosi doirasida uyushtirilgan tadbirda yigitlik 
burchini ado qilishga chog‘langan o‘g‘lonlarning 
ota-onalari, shuningdek, soha faxriylari, keng 
jamoatchilik vakillari ishtirok etdi.

Tadbirda ta’kidlanganidek, yurt sarhadlarini 
himoya qilish, Vatan posboni bo‘lish hamma 
zamonlarda ham yigit kishining eng muqaddas 
vazifasi, burchi hisoblangan. Mustaqillik yillarida 
esa mamlakatimizda harbiy xizmatning nufuzi, 
obro‘-e’tibori yanada ko‘tarildiki, endilikda 
armiyaga borish, Qurolli Kuchlarimiz saflarida 
xizmat qilish nafaqat konstitutsiyaviy burch, 
balki qat’iy maqsad, yuksak ma’nodagi shon-
sharaf ishiga aylandi.

— O‘g‘lim Alisherjon yoshligidan armiyaga 
borishga qiziqib, shunga tayyorlanib yurardi, 
— deydi Qarshi shahrilik Muyassar Nazarova. 
— Mana, bugun sinovlardan muvaffaqiyatli 
o‘tib, o‘zi orzu qilganidek harbiy xizmatga yo‘l 
olmoqda. Albatta, o‘g‘limning Vatan himoyasiga 
otlanishi ona sifatida menga juda katta g‘urur, 
faxr bag‘ishlaydi. Va ishonamanki, har bir 
onaning orzusi shunday.

Tadbirda muddatli harbiy xizmatga yo‘l 
olayotgan o‘g‘lonlarga esdalik sovg‘alari 
topshirildi. Harbiy orkestr va san’atkorlar 
i jrosidagi kuy-qo‘shiqlar yig‘ i lganlarga 
xushkayfiyat bag‘ishladi. 

Unda yurtimizning barcha hududidan 
terma jamoalar ishtirok etib, 60, 200, 400, 
800, 1500, 3000 metrga yugurish, uzunlikka, 
balandlikka, uch hatlab  sakrash, yadro 
uloqtirish, beshkurash, to‘siqlar osha va 
estafetali yugurish bo‘yicha o‘z mahoratlarini 
namoyish etishdi.

Yakuniy natijalarga ko‘ra, samarqandlik 
sportchilar eng ko‘p medallarga ega chiqib, 
shohsupaning yuqori pog‘onasini band 
etishgan bo‘lsa, Toshkent shahri hamda 
Qashqadaryo viloyati vakillari mos ravishda 
ikkinchi va uchinchi o‘rinlarga loyiq ko‘rildi.

“Xalq so‘zi”.

“O‘ZBEKISTON 
AYOL SUDYALARI — 

ADOLAT VA MATONAT 
TIMSOLI”

Xabaringiz bor, bir necha yildan buyon 
mamlakatimizda 10-mart — Xalqaro ayol 
sudyalar kuni sifatida keng nishonlab 
kelinmoqda.

YIGITLAR  
HARBIY XIZMATGA  

YO‘L OLDI
Qashqadaryo viloyati mudofaa 

ishlari boshqarmasi yig‘in punktida 

muddatli harbiy xizmatga chaqirilgan 

yoshlarni O‘zbekiston Respublikasi 

Qurolli Kuchlari safiga tantanali ravishda 

kuzatish marosimi bo‘lib o‘tdi.

YENGIL 
ATLETIKACHILAR 

BELLASHUVI
Jizzax olimpiya va paralimpiya sport 

turlariga tayyorlash markazida 16 
yoshli yengil atletikachilar o‘rtasida 
navbatdagi O‘zbekiston chempionati 
o‘tkazildi. 

Xalq so‘zi44
Faxr

HAYOTDAN ROZILIK — 
ENG KATTA BAXT

“Sizlar biz uchun hamisha go‘zallik va nazokat, mehr va sadoqat, qanoat va 
shukronalik timsoli bo‘lib kelgansiz va doimo shunday bo‘lib qolasiz…”

Prezidentimizning Xalqaro xotin-qizlar kuniga bag‘ishlangan tantanali marosimda 
so‘zlagan nutqida biz ayollar sha’niga aytilgan ushbu so‘zlar shu go‘zal va betakror 
zaminning baxtli fermer ayoli sifatida meni juda to‘lqinlantirib yubordi. Beixtiyor o‘tgan 
yili “Tashabbus — 2023” ko‘rik-tanlovining  respublika bosqichida birinchi o‘rinni qo‘lga 
kiritganim va qariyb 20 yillik mashaqqatli mehnat faoliyatim birma-bir ko‘z o‘ngimdan 
o‘tdi.

...O‘shanda 2006-yil edi. 
Turmush o‘rtog‘im, rahmatli 
G‘aybulla Qarshiboyev bilan 
80 gektar ekin maydoniga ega 
fermer xo‘jaligi tashkil etdik. 
Ish boshida qiyinchiliklar, 
muammolar ham bo‘ ldi , 
albatta. Hammasini asta-
sekin, to‘kis-tugal hal qilib 
borishga intildik. Eng muhimi, 
yerimizning unumdorligini 
oshirishga e’tibor qaratdik. 
Negaki, dehqonni ko‘zlagan 
maqsadiga yetkazadigan 
asosiy vosita, bu — ona 
zamin, serhosil tuproq. Yerni 
qanchalik ardoqlasangiz, 
u ham shunchalik saxovat 
ko‘rsatadi, mo‘l hosil beradi. 
Xo‘jaligimiz a’zolari ekin 
maydonining har bir qarichiga 
ana shunday mehr berishga 
odatlangan.

Shu o‘rinda aytish joizki, 
mahallamizda yashaydigan 
kishilardan iborat jamoamizga 
ko‘pchi l ik  havas qi ladi . 
Negaki, ular har bir ishni 

v i j d o n a n ,  s i f a t l i 
bajaradi, ekinlarni 
c h i n  k o ‘ n g i l d a n 
p a r v a r i s h l a y d i . 
Mehnatlariga yarasha 
ko‘rayotgan moddiy 
manfaatdor l ikdan 
hamma rozi.  Ha, 
aytgancha, ularga 
takroriy ekin ekishi 
uchun imkoniyatlari 
y e t g u n c h a  y e r 
m a y d o n i  h a m 
beriladi.

So‘nggi yillarda 
barcha sohalar kabi qishloq 
xo‘jaligi, xususan, fermerlikda 
ham katta ijobiy o‘zgarishlar 
qilindi. Jumladan, joylarda 
klasterlar tashkil etilganligi 
fermer xo‘jaliklari faoliyatiga 
ham qa to r  qu l ay l i k l a r 
va yuqori samaradorlikka 
erishish imkoniyatini yaratib 
be rd i .  B i zn i ng  f e rme r 
xo‘jaligimiz ham 2019-yildan 
buyon “Boyovut texnoklaster” 
paxta-to‘qimachilik klasteri 
bilan shartnoma asosida 
faoliyat yuritmoqda.

Ch indan ham,  yang i 
t izim xo‘jal ik yurit ishda, 
biz, fermerlarga ko‘pgina 
qulayliklar yaratdi. Bularning 
eng muhimi, albatta, endi 
ko‘proq dalada, ekinimiz 
boshida bo‘layotganimizdir. 
Ya’ni avvalgidek, mineral 
o‘g‘it uchun  yoki boshqa 
yumushlar bilan idorama-
idora,  manzi lma-manzi l 
yurishlar yo‘q. Bularning 
hammasi klaster tomonidan 

o‘z vaqtida, kiroyi bajarilayotir. 
Hosil mo‘l, daromad ham 
m o ‘ m a y  b o ‘ l m o q d a . 
Jumladan, o‘tgan yilgi sof 
daromadimiz 400 mill ion 
so‘mga yetgani bunga misol.

X a l q  d e p u t a t l a r i 
Boyovut tumani Kengashi 
deputati, “Tadbirkor ayol” 
assotsiatsiyasining tuman 
koordinatori sifatida ham 
faoliyat yuritaman. Bunda 
xot in-q iz lar  tadb i rkor l ik 
faoliyatining rivoj topishiga 
o‘z hissamni qo‘shishga, 
bu  sohaga  end i  k i r i b 
kelayotganlarni har jihatdan 
qo‘llab-quvvatlashga alohida 
e’tibor qaratyapman.  

Shukrki, oilada baxtiyor 
ona, piru badavlat buviman. 
Olti qizimning hammasi oliy 
ma’lumotli. O‘g‘lim Asilbek 
Q i l i chev  esa  Gu l i s ton 
s h a h r i d a g i  P r e z i d e n t 
maktabida o‘qiyapt i ,  19 
nafar nabiram bor. Farzandu 
nabiralarimiz rahmatli turmush 
o‘rtog‘im bilan birgalikda 
qilgan orzularimizdagidek 
kamolga yetayotganidan 
quvonaman, o‘zimni yanada 
baxtiyor his qilaman. Ayol 
ardoqlangan yurt farzandi 
ekanligimdan va hayotdan 
roziligimni eng katta baxtim,  
ulug‘ saodatim deb bilaman.

Gulchehra 
QARSHIBOYEVA,

Boyovut tumanidagi 
“Bolg‘ali Qilich aka” 

fermer xo‘jaligi rahbari. 

Shoirning 1991-yilda nashr etilgan 
birinchi she’rlar to‘plami “Tazarru 
saodati” deb ataladi. Kitobning nomidan 
hidoyat va baxtiyorlik hissi anglanadi. U 
ko‘tarinki kayfiyat ifodasi. Mazkur so‘z 
birikmasi ma’no tarovati shoir qalbi, 
shuuridagi o‘sha damgi va bugungi 
tajassumi alohida adabiy-nazariy 
masala. Hozir gap ayni nomlanishda 
yangi davr ruhi, kayfiyatining ramziy 
mujassamligi haqida. Mo‘jaz she’riy 
kitobchaning “Tazarru saodati” deya 
nomlanishi shu ma’noda bugun ramziy, 
hikmatomuz idrok etilmoqda. To‘plamda 
“tazarru” tushunchasi rangin ma’nolari, 
ibodat maqomi, ilohiy anglanmasi bilan 
namoyon bo‘lmagan bo‘lsa-da, bugun 
u so‘z shoir poetik tafakkuri, uslubining 
rivoj so‘qmoqlari va kamoliga ham bo‘lib 
o‘tgan ishorat-hikmat kabi tuyulmoqda. 

Muhammad Ismoil butun borlig‘ini, 
el-yurt, mil lat, Vatan mohiyatini, 
muhabbat, mehr-oqibat evrilishlarini, 
o‘zi va o‘zgalarning e’tiqodiy kamol 
yo ‘ l idag i  ahvo lo t in i ,  ib ra t la rn i , 
saboqlarni, muammolari, adashuvlarni, 
shaxsiyatining-da hamma xosliklarini 
badiiy talqinga yo‘llovchan ijodkor.

Ijodkor aytmasa ham bo‘ladigandek 
tuyulguvchi avtobiografik voqelik, 
muloqotdan ham shubhalanmay hikmat 
shodasini izlaydi. Ularning asarga ziynat 
bag‘ishlay olish quvvatini ilg‘ab oladi. 
So‘ng ular tafsiloti asarga lirik, epik 
chekinishlar singari ko‘chadi. Masalan, 
adibning ijodiy yo‘li tadrijiy rivojini 
she’riyati va nasrining o‘zidan ham bilib 
olish mumkin. Ijodining ilk bosqichida 
ifoda yo‘sini qanday edi? Uning poetik 
nuqtayi nazarida qanday o‘zgarishlar 
yuz berdi? Uslubi kamoliga nimalar 
sabab bo‘ldi?..

“Boshimdagi tojim onam” turkum 
hikoyalarining birida Muhammad Ismoil 

ilk she’rlari qanday qabul qilingani 
haqidagi qiziq voqeani bayon etadi. 
Yosh shoir gazetada surati bilan, 
mashhur shoirning “oq yo‘li” bilan 
chiqqan she’rlaridan boshi ko‘kka yetib, 
qishloqqa, onasi huzuriga oshiqadi. 
Xonadonda katta shodlik, ona quvonchi 
cheksiz. She’rlar o‘qiladi. Onaizor 
ularning ma’nolarini aytib berishga 
qiynaladi. She’rlar o‘sha davrda qizg‘in 
bahsi ketayotgan, yoshlar orasida urfga 
aylanayotgan moderncha usulda bitilgan 
edi. Shoir o‘g‘il ichdan xijolat tortadi:

“Onamning o‘sha kungi holati menga 
juda qattiq ta’sir qildi va men uchun eng 
aziz inson tushunmagan she’rlarning 
hech qanday qadri yo‘qligini anglab 
yetdim va endi faqat tushunarli, oddiy 
va sodda she’rlar yozaman deb qat’iy 
ahd qildim. Onamning yuzlariga balqib 
chiqqan ifoda ijodimni mutlaqo o‘zga 
o‘zanga burib yubordi”.

Tafakkur tarzi teranlashuvi ijodkorda 
yana Ona o‘gitlari, voqealar “turtki”lari 
ta’sirida kechganligi aytiladi. Shoirning 
navbatdagi “Siz hamon o‘shasiz...” 
kitobi chiqadi. Ona bilan shoir o‘rtasida 
suhbat bo‘ladi. Onaning shoirlik haqidagi 

nasihatlari yana g‘olib keladi. Chunki 
ular islomiy tafakkur haqiqatlari edi. 
Buning uchun esa she’rshunoslik, 
adabiyot nazariyasi kabi ilmlardan 
boxabarlik shart bo‘lmaydi. Ijodkor 
uslubini haq ta’limotga batamom 
taslimlikka yo‘naltirgan Ona so‘zlari, 
jumladan, quyidagilardir: “Ertaga o‘g‘il-

qizlaring katta bo‘ladi. Seni sevgi haqida 
yozganlaringni o‘qib, ular ham o‘ldim-
kuydimga tushmaydimi?” “...Har bir 
yozgan asaring — bu shaytonga qarab 
otilgan toshga o‘xshasin...” “Yozsang, 
faqat rost narsalarni yoz. Rostgo‘yliging 
— odamlar senga bugun ham, ertaga 
ham ishonishiga kafolat. Sen o‘zingning 
hayotingda bo‘lmagan ko‘p narsalarni 
ham yozgansan”.

Muhammad Ismoi l  xuddi shu 
masalada atoql i  yozuvchi  Odi l 
Yoqubovdan ham tanbeh-nasihat 
eshitganini muxlislaridan yashirib 
o‘tirmaydi. Bu haqda o‘zining “Diyonat 
daryosi” badiasida batafsil hikoya 
qiladi. “Sizni sevmay bo‘ladimi...” 
kitobiga ustoz adibning so‘zboshi 
yozmog‘ini niyat qiladi. Adib shoirning 
muhabbat mavzuidagi she’rlariga 
e’tirozlarini bildiradi. “Men Odil akaning 
birinchi gapidanoq ijodimdagi o‘zim 
shu paytgacha ko‘rmagan, sezmagan 
kamchilikni yaqqol ko‘rdim. Shu bir 
og‘iz gapning o‘ziyoq men uchun butun 
umrimga tatiydigan saboq bo‘ldi”, deydi 
ijodkor o‘z kitobxoniga.

G‘oyatda qiziqarli bir ijodiy bahs-

hodisaga e’tibor berish shu o‘rinda joiz 
deb o‘ylayman. Ulkan yozuvchi, hikoya 
janrining o‘zbek adabiyotidagi yetuk 
san’atkori Shukur Xolmirzayevning 
“O‘ylatib qo‘ydi meni...” maqolasida 
o‘zining yosh shoir Muhammad Ismoil 
bilan o‘tkir, bir qadar keskin munozara, 
gurungi tafsiloti yozuvchining uslubiga 
xos hikoya qilingan. 

Shukur Xolmirzayevning ushbu 
bitigini Muhammad Ismoil va uning ijodi 
xususidagi maqola emas, yozuvchining 
hayotdan aynan olingan navbatdagi 
ajoyib hikoyasi deyish mumkin. Bunda 
ikki ijodkor ruhiyatining chuqur ifodasi 
bor. Hikoyaning ikkinchi qismida 
yozuvchi bu “hujumkor” shoir she’rlarini 
biroz behafsala ko‘zdan kechira 
boshlaydi. Moderncha she’rlarga e’tibor 
qaratmaydi. Nogahon zalvarli misralarga 
duch keladi:

Oqni qoradan-da ajratib bo‘lmas,
Ajratib bo‘lmaydi chinni riyodan.
Va inson o‘lsa ham dunyoga to‘ymas,
Ayirib qo‘ysalar dinni dunyodan.
“Shoshma, — deydi katta yozuvchi 

o‘z-o‘ziga, — bu yigit bu yo‘lga, yo‘q, bu 
fikrlarga qanday qilib yetib keldi?”

Shu tariqa yozuvchining shoir 
haqidagi taassuroti o‘zgara boshlaydi.

Muhammad Ismoi l  qays i  b i r 
mavzuda qalam tebratmasin, soddalik 
va xalqonalikning ham, ma’no tagiga 
tagma’no joylashtirishning ham, fikru 
tuyg‘ularni mutanosib qilishni ham, 
g‘oyalarni ziynatlashning ham me’yor-
mezonlarini biladi. Haq poetik so‘zga 
intiladi. Umumning manfaati, quvonchi, 
dardi, iztirobi, iqboli, yuksalishini 
ko‘zlaydi. Uning lirik, epik qahramoni 
hech qachon tamoman umidsizlikka 
tushmaydi. Tushkunlik Yaratganga 
isyon va shirkligini chuqur idrok etadi. 
Oniy qiyinchilik, mashaqqatlardan, haq 
ta’limot o‘rgatganidek, mardona o‘tishga 
intiladi.

Turl i  janrlarda qalam tebratib 
kelayotgan Muhammad Ismoil ijodning 
nurli ufqlari tomon intilib, o‘quvchilar 
qalbidan mustahkam joy oladigan 
asarlar yaratishiga ishonamiz. 

Tohir SHERMUROD,
adabiyotshunos.

“ONAMNING YUZIDAGI IFODA  
IJODIMNI O‘ZGA O‘ZANGA BURIB YUBORDI”

Mutolaa zavqi

Adabiy ijodga mansub iste’dod bilan keng jamoatchilik 
e’tiboriga tushmoq hozirgi emas, oldingi asrda anchayin 
osonroq edi. Shungacha bo‘lgan tadorik jarayoni talabchan 
o‘tsa-da, yosh ijodkor e’lon qilingan dastlabki asarlari bilanoq 
ko‘pchilikka ma’lum bo‘lar edi. Bugungi kunda maydonga 
kirmoq osonu tanilmoq, tan olinmoq, adabiyotga munosiblik juda 
qiyin. Mustaqillik avvalida ilk kitobi muvaffaqiyat qozongan yosh 
shoirlardan biri Muhammad Ismoildir.

Gap shundaki, Toshkent viloyatining 
Bo‘stonliq tumanidagi Chinor mahallasida 
yashovchi Tohir ota Qobilov, qariyb 12 
yildirki, qishloq aholisi tabiiy gazdan 
mahrum ekanligidan kuyunadi. Tegishli 
idoralaru mutasaddi tashkilot larga 
qatnayverib “tovoni teshilgan”. Ammo 
otaxon anoyi emas. Qaysi idoraga borsa, 
yozgan shikoyatining ikkinchi nusxasiga 
“Qabul qilindi” degan gapni yozdirib oladi. 
Birortasini ham yo‘qotmaydi, hammasini 
“ko‘z qorachig‘i”day asrab yuribdi. “Kelgusi 
avlodlarga qoldiraman bu maktublarni”, 
deydi u. 

Qarangki, shu yozilgan shikoyatlar soni 
12 yil mobaynida rekord darajaga — 508 
taga yetibdi. Eh-he, Tohir ota 78 yoshida 
shu ishga kirishgan bo‘lsa, bugun to‘qsonni 
urib qo‘yibdi hamki, muammo hali-hanuz 
yechimini topgani yo‘q. 

. . . Q a r i y a  b i l a n  t a h r i r i y a t d a 
suhbat lashdik.  Tiyrak nigohlar iga 
boqib, umrining to‘qsoninchi bahorini 
yashayotgan, tetik, bardam, xotirasi tiniq 
va beg‘ubor bu insonga havas qilasiz. 
Tuyqus xayolimdan “Yashasang, shu inson 

kabi el g‘amida yashash kerak” degan 
fikr o‘tdi. Rosti, u 5 qiz, 2 o‘g‘il, 31 nabira 
qurshovida osh-nonini tinchgina yeb-ichib 
yursa ham bo‘lardi-ku, degan xayolga 
ham borasiz. Ammo el g‘amini yelkasida 
ko‘tarishga hamma ham o‘zida hafsala 
topa olmaydi-da.

Yana bir gap. Tohir ota mahalla 
tashvishi uchun yugurib yurganiga 
birovdan bir so‘m so‘ramaydi. Vijdoni 
buyurgani bois qilyapti, bu ishni. Qiziq, 
mahallalarda hokim yordamchisi yoki 
yoshlar yetakchisi bo‘lib ishlovchilar 
davlatdan maosh oladiyu, nega ularning 
ba’zilarida shu qariyaning kuyunchakligi 
yo‘q?

Yana savol tug‘iladi: Tohir otaning 
Chinor qishlog‘ini gazlashtirish uchun 
qilayotgan sa’y-harakati nega samara 
bermayapti? Nega yondosh mahallalar — 
Do‘stlik va Xo‘jakentda aholi tabiiy gazdan 
bahramand bo‘lishyaptiyu, “Chinor” MFYga 
gaz yetib kelmayapti? 

Bu haqda Bo‘stonliq tumani hokimi 
o‘rinbosari Akmal Rixsitillayevning fikri 
bilan qiziqdik. 

— “Ch ino r ”  MFY hudud idag i 
qishloqlarni gazlashtirish mumkin, loyiha 
va hujjatlar ham tayyorlangan, ammo 
bosim pastligi, qishda gaz yetib bormasligi 
uchun uni amalga oshirish to‘xtatilgan, — 
deydi u.  

“Bo‘stonliq tuman gaz” gaz ta’minoti 
bo‘limi boshlig‘i Akmal Abdulhayevning 
fikri ham shunga o‘xshash: “Chinor” MFY 
chekka hudud bo‘lgani uchun gaz bosimi 
yetib bormaydi.

Ota bu gaplarni eshitib tutaqib ketadi. 
O‘zini qo‘yishga joy topa olmaydi. 
Hassasini yerga qattiq urib:

— Mening qizim qo‘shni qishloqda 
yashaydi, gaz qahraton qishda ham zo‘r-
ku, — deydi u. — Mahallamizdan qadam-
baqadam sanaganda 16 metr nariroqdagi 
“Bo‘stonliq plasteks” MChJda gaz yonib 
turibdi-ku. “Beshtut” MFY hududidagi 
qishloqlarda ham gaz bor-ku. Nega bizga 
kelganda — bosim past, yetmaydi?

Tohir otaning kuyunganicha bor. U 

yashayotgan Bo‘stonliq tumanidagi Chinor 
qishlog‘ida gaz yo‘qligi yetmagandek, 
ko‘mir ham yetarlicha yetkazib berilmagan. 
Ko‘pchilik pechkada o‘tin yoqib qishlaydi. 
O‘tinni esa mo‘may pul topish ilinjidagi 
ayrim kishilar xufiya tarzda tog‘ atrofidagi 
o‘rmondan olib kelib sotadi. 

Bu bo‘yicha “Chinor” mahalla fuqarolar 
yig‘ini raisi Rustam Jo‘rayevning fikri bilan 
qiziqdik.

— Mahallamizda 525 ta xonadonda 2 
ming 200 nafar aholi istiqomat qiladi, — 
deydi u. — To‘g‘ri, qishloqlarimizga tabiiy 
gaz o‘tkazilmagani uchun o‘tgan yili kuzda 
aholiga 350 tonna ko‘mir yetkazib berdik. 
Ko‘mirning o‘zi yonmaydi-ku. Shuning 
uchun qurigan shox-shabbalardan ham 
foydalanishadi. Boshqa hududlardan 
qishlog‘imizga noqonuniy o‘tin olib kelib 
sotuvchilar bor. Ularning ustidan ma’muriy 
ish ochish bo‘yicha harakatlar boshlangan.

— Agar shu odamlar bizni o‘tin bilan 
ta’minlamasa, qishdan qanday chiqar 
edik, — deydi Tohir ota. — Keksalar, 
bemorlar, yosh bolalar bor. Qahraton qish 
oylarida pechkaga o‘tin yoqmasak, nimani 
yoqardik? O‘tinga ehtiyoj bo‘lganidan 
so‘ng odamlar u qonuniy kesilganmi, 
noqonuniymi, so‘rab o‘tirmaydi-ku. Mana, 
o‘zim ham qish oyida 9 million so‘mga o‘tin 
sotib olgandim.

Aytmoqchi, 2021-yi l  23-fevralda 
O‘zbekiston Respubl ikasi Vazir lar 

Mahkamasining “2021-2022-yillarda 
Toshkent viloyatining Bo‘stonliq tumanini 
kompleks ijtimoiy-iqtisodiy rivojlantirish 
chora-tadbirlari to‘g‘risida”gi qarori qabul 
qilingan bo‘lib, unga ko‘ra, muhandislik-
kommunikatsiya va ijtimoiy infratuzilmani 
rivojlantirish, shu jumladan, ichki yo‘llarni, 
ijtimoiy soha obyektlarini rekonstruksiya 
qilish, qayta ta’mirlash, aholining toza 
ichimlik suvi, tabiiy gaz, elektr energiyasi 
bilan ta’minlanganlik darajasini oshirish 
belgilangan.

— Bu qarorni o‘qib juda xursand 
bo‘lgandim, — deydi Tohir ota. — 
Mahallani gazlashtiramiz deb rahbarlar 
va’da ham berishgan edi-da. Lekin 
haliyam va’dalar qo‘sha-qo‘sha, vaziyat 
o‘sha-o‘sha. Mening niyatim — boshqa 
qishloqlardagi kabi Chinorda ham “zangori 
olov” porlab tursa, aholining qish faslida 
tashvishlari arisa. Tabiiy gaz yo‘qligi, 
ko‘mir kam va sifatsizligi sababli daraxtlar 

kesilayotganidan ko‘z yuma olmaymiz. 
Ko‘rib turibmiz, tabiatga yetkazilgan 
zarar chang-to‘zon ko‘payishi, havoning 
ifloslanishiga olib kelyapti. 

Otaxonning fikrlarini tinglab, har bir 
yurtdoshimiz shu nuroniy inson singari 
elu yurt uchun kuyunchak bo‘lganida 
barcha muammo allaqachon yechimini 
topib ketgan bo‘lar edi, degan mulohaza 
o‘tadi ko‘ngildan. Binobarin, Tohir otani 
yurtimizda ro‘y berayotgan hayotbaxsh 
yangilanishlar va Prezidentimiz olib 
borayotgan oqilona va odilona siyosatning 
keksa targ ‘ ibotchis i ,  desak,  s i ra 
mubolag‘a qilmagan bo‘lamiz. Chunki u 
davlatimiz rahbari o‘tkazayotgan har bir 
videoselektorni tinglab, xulosa chiqaradi, 
yoshlarga targ‘ib etadi.

— Ayniqsa, Prezident raisligida uy-joy, 
qurilish, kommunal xo‘jaligi, transport va 
ekologiya sohalarida amalga oshirilgan 
ishlar va ustuvor vazifalar yuzasidan 
o‘tkazilgan videoselektor yig‘ilishi meni 
nihoyatda quvontirdi, — deya fikrini 
davom ettiradi u. — Gap shundaki, 
davlat rahbari noqonuniy kesilgan har 
bir daraxt o‘rniga 100 ta ko‘chat ekish 
topshirig‘ini berdi. Yoki kelgusi besh 
yil davomida Toshkent shahri va unga 
tutash Toshkent viloyati tumanlarini 
to‘liq yashillik bilan qoplashni nazarda 
tutuvchi kamida 3 ming gektar “yashil 
belbog‘” va 200 gektar yashil bog‘lar 
tashkil qilish haqidagi tashabbusni men 
ham qo‘llab-quvvatlayman. Nabiralarimni 
yonimga olib, hududimizda bu ishga o‘zim 
bosh bo‘laman. Axir bu bog‘ni Tohir ota 
yaratgan, degan gapni eshitishning o‘zi 
katta baxt emasmi? 

...To‘qson bilan to‘qnashib, yuz bilan yuzlashish sari qadam tashlayotgan Tohir ota bilan 
xayrlashar ekanman, u mahalla gazlashtirilganidan so‘ng muborak Haj ziyoratiga yo‘l olishni 
niyat qilganini aytdi. Shoirning quyidagi satrlari shunday tabarruk yoshda ham olam-olam 
orzular qanotida yashayotgan ushbu fidoyi insonga yarashiqli:

Orzuim shul, o‘chmasin yongan chirog‘ing,
Yulduzday nur sochsin chashming-qarog‘ing.
Magar chinor bo‘lsang, chinorday yasha,
Bevaqt uzilmasin biror yaprog‘ing.

Faxriddin BOZOROV
(“Xalq so‘zi”).

Nuroniylar ibrati

Tohir ota haqida gap ketganda, mahalladoshlari yuziga 
beixtiyor tabassum yuguradi. “Qaniydi, shunday tinib-
tinchimas qariyalarimiz ko‘p bo‘lsa” deyishadi. Otaxon 90 
yoshni qarshilagan. U tinmay idorama-idora yuradi, ammo 
o‘z manfaati uchun emas. “Qarib qoldim, pensiyam kam, 
menga u yetmaydi, bu yetmaydi” degan gapni esa birorta 
rahbarga aytmagan. Niyati bitta: elimiz yaxshi yashasin, 
chekka hududlarda ham farovonlik bo‘lsin, odamlar hayotidan rozi bo‘lsin, deb 
yelib-yuguradi. Ochig‘i, ba’zi rahbarlardan “Siz endi qarib qoldingiz, bu ishlarga 
aralashmang” degan gapni ham eshitgan. Bu tanbehlar koshki unga kor qilsa?! 
Ba’zan uni qaysar qariya ham deyishadi. Lekin uning bu “qaysarliklari” o‘zi uchun 
emas, el uchun.

MAGAR CHINOR BO‘LSANG,
CHINORDAY YASHA...

(90 YOSHLI TOHIR OTANING AVLODLARGA
ASRAB YURGAN 508 TA SIRLI “MAKTUBI” HAQIDA)


